
2) Համալսարանի գիտամանկավարժական աշխատողների վարքագծի (ներքին 
կարգապահական) կանոնները՝ համաձայն թիվ 2 հավելվածի. 
      3)  
      (3-րդ ենթակետը ուժը կորցրած է ճանաչվել  Համալսարանի ռեկտորի 2022 
թվականի հունիսի 28-ի թիվ 05-Ն հրամանով) 
    1.1  
    1.2  
      (1.1 և 1.2 կետերը ուժը կորցրած են ճանաչվել  Համալսարանի ռեկտորի 2022 
թվականի հունիսի 28-ի թիվ 05-Ն հրամանով) 

2. ՈՒժը կորցրած ճանաչել Համալսարանի ռեկտորի 2008 թվականի 
հունվարի 8-ի «Երևանի Մխիթար Հերացու անվան պետական բժշկական 
համալսարան»  պետական ոչ առևտրային կազմակերպության ներքին 
կարգապահական կանոնները հաստատելու մասին» N 01-Մ - 2 հրամանը: 

3. Համալսարանի մարդկային ռեսուրսների կառավարման բաժնի պետ 
Անահիտ Վարդումյանին՝ ՀՀ օրենսդրությամբ սահմանված կարգով ապահովել 
ներքին կարգապահական կանոնների իրազեկումը Համալսարանի 
աշխատողներին: 
 
            
 
 
                       ՌԵԿՏՈՐ `                                        Ա. Ա. ՄՈՒՐԱԴՅԱՆ 
 
 
 
 
 
 
 
 
 
 
 
 
 
 
 
 
 



 
 
 

                                                                     Հավելված թիվ 1 
                                                                «Երևանի Մխիթար Հերացու անվան պետական բժշկական 

  համալսարան» հիմնադրամի ռեկտորի 
                                                   2017 թվականի նոյեմբերի 10-ի թիվ   3-Լ հրամանի 

 
 

«ԵՐԵՎԱՆԻ ՄԽԻԹԱՐ ՀԵՐԱՑՈՒ ԱՆՎԱՆ ՊԵՏԱԿԱՆ ԲԺՇԿԱԿԱՆ 
ՀԱՄԱԼՍԱՐԱՆ» ՀԻՄՆԱԴՐԱՄԻ ՆԵՐՔԻՆ  ԿԱՐԳԱՊԱՀԱԿԱՆ 

ԿԱՆՈՆՆԵՐ 
                                      
 

                      I  ԸՆԴՀԱՆՈՒՐ  ԴՐՈՒՅԹՆԵՐ 
 

1. «Երևանի Մխիթար Հերացու անվան պետական բժշկական համալսարան» 
հիմնադրամի (այսուհետ՝ Համալսարան) ներքին կարգապահական կանոնները 
(այսուհետ՝ Կանոններ) կարգավորում են աշխատողների` աշխատանքի ընդունման 
և ազատման կարգը, աշխատանքային պայմանգրի կողմերի իրավունքները, 
պարտականությունները և պատասխանատվությունը,  աշխատանքի ռեժիմը,  
հանգստի ժամանակը, աշխատողների նկատմամբ կիրառվող խրախուսանքի և 
կարգապահական պատասխանատվության միջոցները, դրանց կիրառման կարգն ու 
պայմանները,  ինչպես նաև աշխատանքային այլ հարաբերություններ: 
2. Կանոնները ներքին իրավական ակտ է, որը պարտադիր է Համալսարանի հետ 
աշխատանքային հարաբերություններ ունեցող  բոլոր աշխատողների համար:  
3. Կանոնների՝ աշխատանքի և հանգստի միասնական ռեժիմ սահմանող 
դրույթները չեն տարածվում այն աշխատողների վրա, որոնց հետ կնքված 
աշխատանքային պայմանագրերով կամ Կանոններով նախատեսված է 
աշխատանքի և հանգստի միասնական ռեժիմից տարբեր ռեժիմ: 
 
                                II. ԱՇԽԱՏԱՆՔԻ  ԸՆԴՈՒՆԵԼՈՒ ԿԱՐԳԸ 
                       
4. Համալսարանն իրավունք ունի ինքնուրույն, ուղղակիորեն (առանց մրցութային 
կամ այլ ընթացակարգերի) համալրելու թափուր կամ նոր ստեղծված աշխատա-
տեղերը` կնքելով աշխատանքային օրենսդրությամբ նախատեսված 
աշխատանքային պայմանագրեր: Համալսարանը կարող է թափուր կամ նոր 
ստեղծված աշխատատեղերը համալրել նաև իր կազմակերպած մրցույթով: Թափուր 
աշխատատեղերի համալրման նպատակով մրցույթի կազմակերպման և 



անցկացման, ինչպես նաև մրցույթում հաղթած անձանց հետ աշխատանքային 
պայմանագիր կնքելու կարգը սահմանվում է  Համալսարանի կանոնակարգերով: 
5. Ընտրովի պաշտոններ են համարվում ընտրությունների միջոցով զբաղեցվող 
պաշտոնները: Այդ պաշտոնները, ինչպես նաև ընտրությունների անցկացման կարգն 
ու պայմանները սահմանվում են ՀՀ օրենքներով, Համալսարանի 
կանոնադրությամբ և իրավական ակտերով:  
6. Համալսարանի և Աշխատողի (այսուհետ՝ նաև Կողմեր) միջև աշխատանքային 
հարաբերությունների ծագման հիմքն օրենսդրությամբ սահմանված կարգով կնքված 
գրավոր աշխատանքային պայմանագիրն է (այսուհետ՝ Պայմանագիր)  կամ  աշխա-
տանքի ընդունելու մասին անհատական իրավական ակտը (այսուհետ՝ Հրամանը): 
Հրամանի հիման վրա  ծագած աշխատանքային հարաբերությունների 
կարգավորման վրա տարածվում են պայմանագրային հարաբերությունների 
կարգավորման ՀՀ աշխատանքային  օրենսգրքի (այսուհետ՝ Օրենսգիրք)  
դրույթները: 
7. Պայմանագրի կնքումից հետո աշխատանքի ընդունվողին Համալսարանի 
մարդկային ռեսուրսների կառավարման բաժնի կողմից, նրանից ստորագրություն 
վերցնելու միջոցով, ծանոթացվում է Կանոններին, պաշտոնի նկարագրին,  
աշխատավայրում նրա աշխատանքը կանոնակարգող այլ իրավական ակտերին: 
8. Պայմանագիրը կնքվում է երկու հավասարազոր օրինակից:  Պայմանագիրն  ուժի 
մեջ է մտնում Կողմերի ստորագրման պահից, եթե Պայմանագրում աշխատանքն 
սկսելու այլ ժամկետ չի նշված: Պայմանագրում  կամ Հրամանում ներառվում են ՀՀ 
աշխատանքային օրենսգրքով՝ պայմանագրում կամ հրամանում պարտադիր 
ներառման ենթակա պայմանները: 
9. Պայմանագրի մեկ օրինակը հանձնվում է աշխատողին` այն կնքվելուց կամ 
Հրամանն ընդունելուց հետո երեք օրվա ընթացքում: 
10. Պայմանագրի կնքման ժամանակ կարող է սահմանվել փորձաշրջան: Այն կարող 
է սահմանվել Համալսարանի ցանկությամբ` նախատեսված աշխատանքին 
(պաշտոնին) աշխատողի համապատասխանությունն ստուգելու նպատակով կամ 
աշխատանքի ընդունվողի ցանկությամբ` առաջարկվող աշխատանքին (պաշտոնին) 
իր համապատասխանությունը որոշելու համար: Փորձաշրջանի մասին պայմանները  
սահմանվում են Պայմանագրով: Փորձաշրջանի ընթացքում աշխատողն ունի ՀՀ 
օրենսդրությամբ, Կանոններով սահմանված բոլոր իրավունքները և կրում է բոլոր 
պարտականությունները:  
11. Եթե Համալսարանը գտնում է, որ նախատեսված աշխատանքում (պաշտոնում) 
աշխատողի համապատասխանության ստուգման նպատակով սահմանված փորձա-
շրջանի ընթացիկ արդյունքներով աշխատողը չի համապատասխանում 
առաջադրված պահանջներին, ապա կարող է մինչև փորձաշրջանի ժամկետը 
լրանալը աշխատողին ազատել աշխատանքից` այդ մասին երեք օր առաջ գրավոր 
ձևով ծանուցելով նրան: 



12. Եթե փորձաշրջանը սահմանվել է աշխատանքի ընդունվողի ցանկությամբ` 
առաջարկվող աշխատանքին (պաշտոնին) իր համապատասխանությունը որոշելու 
համար, ապա փորձաշրջանի արդյունքները գնահատում է աշխատողը: 
Փորձաշրջանի ընթացքում աշխատողն իրավունք ունի լուծելու  պայմանագիրը` այդ 
մասին երեք օր առաջ գրավոր ձևով ծանուցելով գործատուին: 
13. Եթե փորձաշրջանն անցնելուց հետո աշխատողը շարունակում է աշխատել, 
ապա նա համարվում է փորձաշրջանն անցած, կնքված պայմանագրի 
գործողությունը շարունակվում է և Համալսարանը կարող է նրա հետ պայմանագիրը 
լուծել միայն  Օրենսգրքով  սահմանված հիմքերով: 
14. Սեզոնային  պայմանագիրը կնքվում է սեզոնային աշխատանք կատարելու 
համար: Սեզոնային է համարվում այն աշխատանքը, որը բնակլիմայական 
պայմանների պատճառով կատարվում է ոչ թե ամբողջ տարին, այլ ութ ամիսը 
չգերազանցող որոշակի ժամանակահատվածում (սեզոնում): Սեզոնային 
աշխատանքների ցանկը սահմանում է Հայաստանի Հանրապետության 
կառավարությունը: Կողմերն իրավունք ունեն լուծելու սեզոնային պայմանագիրը 
նախքան դրա գործողության ժամկետի լրանալը` այդ մասին առնվազն երեք օր 
առաջ գրավոր ձևով ծանուցելով միմյանց: 
 
                          III.  ԱՇԽԱՏԱՆՔԻՑ ԱԶԱՏՎԵԼՈՒ ԿԱՐԳԸ: 
                         ԱՇԽԱՏԱՆՔԱՅԻՆՊԱՅՄԱՆԱԳՐԻ ԼՈՒԾՈՒՄԸ 
                                    (ԱՇԽԱՏԱՆՔԻՑ ԱԶԱՏՈՒՄԸ) 
 
15.  Պայմանագիրը լուծվում է (աշխատողն աշխատանքից ազատվում է) հետևյալ  
հիմքերով.  
1)  Կողմերի համաձայնությամբ մինչև ժամկետի լրանալը պայմանագիրը լուծելիս  
պայմանագրի մի կողմը գրավոր ձևով առաջարկում է մյուս կողմին`  լուծելու պայմա-
նագիրը: Առաջարկի հետ համաձայնվելու դեպքում մյուս կողմը յոթ օրվա ընթացքում 
իր համաձայնության մասին ծանուցում է առաջարկ ներկայացրած կողմին: Եթե 
կողմերը համաձայնվում են լուծել պայմանագիրը, ապա այդ մասին կնքում են 
գրավոր համաձայնագիր, որում նշվում են պայմանագրի լուծման ժամկետը և այլ 
պայմաններ (հատուցումներ և այլն): Եթե պայմանագիրը լուծելու առաջարկություն 
ստացած կողմը նշված ժամկետում չի ծանուցում պայմանագիրը լուծելու իր համա-
ձայնության մասին, ապա պայմանագրի լուծման մասին առաջարկը համարվում է 
մերժված, 
2) Պայմանագրի գործողության ժամկետը լրանալու դեպքում, որոշակի ժամկետով 
կնքված պայմանագրի գործողության ժամկետը լրանալու պատճառով Համալսա-
րանը կամ Աշխատողն իրավունք ունեն լուծելու պայմանագիրը, բացառությամբ այն 
դեպքի, երբ աշխատանքային հարաբերությունները պայմանագրի ժամկետը լրանա-
լուց հետո շարունակվում են: Այս դեպքում պայմանագիրը համարվում է կնքված 



անորոշ ժամկետով: Համալսարանը կարող է ժամկետը լրանալու պատճառով լուծել 
որոշակի ժամկետով կնքված պայմանագիրը՝ այդ մասին գրավոր ծանուցելով 
աշխատողին առնվազն տասն օր առաջ: Աշխատողը կարող է լուծել որոշակի 
ժամկետով կնքված աշխատանքային պայմանագիրը՝ պայմանագրի գործողության 
ժամկետը լրանալուց առնվազն տասն օր առաջ գրավոր ծանուցելով 
Համալսարանին: Եթե Աշխատողը չի ծանուցել  որոշակի ժամկետով կնքված  
պայմանագիրը լուծելու մասին և պայմանագրով նախատեսված վերջին 
աշխատանքային օրվան հաջորդող աշխատանքային օրը դուրս չի եկել աշխա-
տանքի, ապա պայմանագիրը համարվում է լուծված և Համալսարանը պարտավոր է 
Աշխատողի հետ կատարել վերջնահաշվարկ այդպիսի պահանջ ներկայացվելու 
օրվան հաջորդող հինգ օրվա ընթացքում: Ժամկետները չեն կիրառվում այն 
աշխատողների նկատմամբ, որոնք աշխատանքի են ընդունվել բացակայող 
աշխատողի փոխարեն, 
3) Աշխատողի նախաձեռնությամբ: Աշխատողն իրավունք ունի լուծելու անորոշ 
ժամկետով կնքված  պայմանագիրը,  նախքան դրա գործողության ժամկետի 
լրանալը` այդ մասին առնվազն երեսուն օր առաջ գրավոր ծանուցելով 
Համալսարանին: Այն աշխատանքների կատարման ժամանակը, որին փոխադրվել է 
աշխատողն աշխատանքային կարգապահությունը խախտելու համար, 
աշխատանքից ազատվելու վերաբերյալ  ծանուցման   ժամկետի մեջ չի հաշվվում: 
Ծանուցման ժամկետը լրանալուց հետո Աշխատողն իրավունք ունի դադարեցնելու 
աշխատանքը, իսկ Համալսարանը պարտավոր է ձևակերպել պայմանագրի լուծումը 
և աշխատողի հետ կատարել վերջնահաշվարկ: Այն դեպքում, երբ Աշխատողը 
պայմանագիրը լուծելու մասին ծանուցման մեջ նշել է  այն լուծելու որոշակի` երեսուն 
օրից պակաս ժամկետ, ապա Գործատուն պայմանագիրը լուծում է Աշխատողի 
դիմումում նշված օրվա դրությամբ: Աշխատողն իրավունք ունի լուծելու անորոշ 
ժամկետով կնքված  պայմանագիրը, ինչպես նաև որոշակի ժամկետով կնքված 
պայմանագիրը նախքան դրա գործողության ժամկետի լրանալը` այդ մասին 
առնվազն հինգ օր առաջ գրավոր ձևով ծանուցելով Համալսարանին, եթե 
պայմանագրի լուծումը կապված է իր աշխատանքը խոչընդոտող հիվանդության կամ 
աշխատանքային խեղման հետ կամ եթե Համալսարանը չի կատարում 
պայմանագրով սահմանված պարտականությունները,  խախտում է օրենքը, ինչպես 
նաև օրենքով նախատեսված այլ դեպքերում: Աշխատողն իրավունք ունի  
պայմանագրի լուծման մասին ծանուցումը հետ վերցնել ոչ ուշ,  քան այն 
ներկայացվելու օրվանից հետո երեք աշխատանքային օրվա ընթացքում: Նշված 
ժամկետից հետո նա կարող է ծանուցումը հետ վերցնել միայն Համալսարանի 
համաձայնությամբ: Այն դեպքում, երբ Աշխատողը պայմանագիրը լուծելու մասին 
ծանուցման մեջ նշել է պայմանագրի լուծումը ծանուցման օրվա դրությամբ կամ 
հաջորդ կամ երեք աշխատանքային օրերի մեջ ներառվող որևէ օր, ապա 
Աշխատողը զրկվում է ծանուցումը հետ վերցնելու իրավունքից: 



4) Համալսարանի նախաձեռնությամբ: Համալսարանն իրավունք ունի լուծելու 
անորոշ ժամկետով կնքված պայմանագիրը, ինչպես նաև որոշակի ժամկետով 
կնքված պայմանագիրը նախքան դրա գործողության ժամկետի լրանալը`   
    ա.  Համալսարանի լուծարման  դեպքում.  
    բ. ուսման, բժշկական օգնության և սպասարկման ծավալների, տնտեսական,  
տեխնոլոգիական և աշխատանքի կազմակերպման պայմանների փոփոխման 
անհրաժեշտությամբ պայմանավորված` աշխատողների քանակի և (կամ) 
հաստիքների կրճատման դեպքում, 
    գ. աշխատողի զբաղեցրած պաշտոնին կամ կատարած աշխատանքին չհամա-
պատասխանելու դեպքում: Համալսարանն իրավունք ունի սույն ենթակետով նախա-
տեսված հիմքով լուծելու աշխատանքային պայմանագիրը, եթե մասնագիտական 
ունակությունների անբավարարության կամ առողջական վիճակի պատճառով 
աշխատողը չի կարողանում կատարել իր աշխատանքային պարտականությունները: 
Աշխատողի առողջական վիճակի վատթարացումը կարող է պատճառ դառնալ 
աշխատանքային պայմանագրի լուծման համար, եթե այն կրում է կայուն բնույթ և 
խոչընդոտում է շարունակելու աշխատանքը կամ բացառում է այն շարունակելու 
հնարավորությունը: Աշխատողի մասնագիտական ունակությունների համապատաս-
խանությունը զբաղեցրած պաշտոնին կամ կատարվող աշխատանքին գնահատում է 
Համալսարանը, իսկ աշխատողի առողջական վիճակի համապատասխանությունը 
որոշվում է բժշկասոցիալական փորձաքննական եզրակացությամբ:   

դ. աշխատողին նախկին աշխատանքում վերականգնելու դեպքում: Սույն կետի    
4-րդ ենթակետի բ. գ. և դ. պարբերություններում նախատեսված հիմքերով պայմա-
նագիրը կարող է լուծվել, եթե Համալսարանում առկա հնարավորությունների սահ-
մաններում աշխատողին առաջարկվել է նրա մասնագիտական պատրաստվածու-
թյանը, որակավորմանը, առողջական վիճակին համապատասխան այլ աշխատանք, 
իսկ աշխատողը հրաժարվել է առաջարկված աշխատանքից: Համապատասխան 
հնարավորությունների բացակայության դեպքում պայմանագիրը լուծվում է առանց 
աշխատողին այլ աշխատանք առաջարկելու: 

ե. աշխատողի նկատմամբ վստահությունը կորցնելու դեպքում: Գործատուն 
իրավունք ունի սույն կետով նախատեսված հիմքով լուծելու պայմանագիրը 
վստահությունը կորցրած աշխատողի հետ, եթե աշխատողը` 
o դրամական կամ ապրանքային արժեքներ սպասարկելիս կատարել է այնպիսի 
արարքներ, որի հետևանքով գործատուն կրել է նյութական վնաս, 
o ուսումնադաստիարակչական գործառույթներ իրականացնող աշխատողը թույլ է 
տվել տվյալ աշխատանքը շարունակելու հետ անհամատեղելի արարք. 
o հրապարակել է պետական, ծառայողական, առևտրային կամ տեխնոլոգիական 
գաղտնիքներ կամ դրանց մասին հայտնել է մրցակից կազմակերպությանը: 

զ. աշխատողի երկարատև անաշխատունակության հետևանքով,  եթե 
աշխատողը ժամանակավոր անաշխատունակության պատճառով աշխատանքի չի 



ներկայացել ավելի քան 120  օր անընդմեջ կամ վերջին տասներկու ամսվա 
ընթացքում` ավելի քան  140  օր,  եթե օրենքով և այլ նորմատիվ իրավական 
ակտերով սահմանված չէ,  որ որոշակի հիվանդությունների դեպքում աշխատողը և 
պաշտոնը պահպանվում են ավելի երկար ժամանակով, 

է. աշխատողի կողմից ոգելից խմիչքների, թմրամիջոցների կամ հոգեներգործուն 
նյութերի ազդեցության տակ աշխատավայրում գտնվելու դեպքում, 

ը. անհարգելի պատճառով ամբողջ աշխատանքային օրվա (հերթափոխի) ընթաց-
քում աշխատողի` աշխատանքի չներկայանալու դեպքում, 

թ. պարտադիր բժշկական զննությունից աշխատողի հրաժարվելու կամ խուսա-
փելու դեպքում, 

ժ. տարիքային կենսաթոշակի իրավունք ունեցող աշխատողի վաթսուներեք 
տարին, իսկ տարիքային կենսաթոշակի իրավունք չունեցող աշխատողի վաթսուն-
հինգ տարին լրանալու դեպքում, եթե համապատասխան հիմքը նախատեսված է 
աշխատանքային պայմանագրով: 
16. Սույն կանոնների 15-րդ կետի 4-րդ ենթակետի ա. և բ. պարբերությունների 
հիմքերով պայմանագիրը լուծելու դեպքում այդ մասին Աշխատողը գրավոր 
ծանուցվում է ոչ ուշ, քան երկու ամիս առաջ, իսկ գ., զ. և ժ. պարբերություններով 
նախատեսված հիմքերով՝ Համալսարանում՝ 

1)  մինչև մեկ տարվա ստաժ ունեցող աշխատողին ոչ ուշ, քան 14 օր առաջ, 
2)  մեկից մինչև հինգ տարվա ստաժ ունեցող աշխատողին՝ 35 օր առաջ, 
3)  հինգից մինչև տասը տարվա ստաժ ունեցող աշխատողին՝ 42 օր առաջ, 
4)  տասից մինչև տասնհինգ տարվա ստաժ ունեցող աշխատողին՝ 49 օր առաջ,  
5)  տասնհինգ տարուց ավելի ստաժ ունեցող  աշխատողին՝ 60 օր առաջ: 

17. Ծանուցման ժամկետները  չպահպանելու  դեպքում  Համալսարանն  
Աշխատողին  վճարվում է  տուժանք` ծանուցման յուրաքանչյուր ժամկետանց  օրվա  
համար,  որը  հաշվարկվում  է` հիմք  ընդունելով  աշխատողի միջին օրական  
աշխատավարձի  չափը: 
18. Սույն կանոնների 15-րդ կետի 4-րդ ենթակետի  ե. պարբերութույամբ 
նախատեսված դեպքերում գործատուն պայմանագիրը լուծում է առանց 
աշխատողին ծանուցելու: 
19. Պայմանագրի լուծման մասին ծանուցման մեջ նշվում են` 
    1)  աշխատանքից ազատվելու  հիմքը և պատճառը, 
    2)   աշխատանքից ազատվելու տարին,  ամիսը,  ամսաթիվը: 
20. Պայմանագիրը լուծելու մասին ծանուցումն ուժը կորցրած է ճանաչվում, եթե 
ծանուցման ժամկետը լրանալուց հետո անցել է հինգ օրից ավելի ժամանակ և 
Համալսարանը չի լուծել պայմանագիրը: Այդ ժամկետում չեն հաշվարկվում աշխա-
տողի արձակուրդի և ժամանակավոր անաշխատունակության 
ժամանակահատվածները: 
21. Պայմանագրի  լուծումը  ձևակերպվում  է Գործատուի հրամանով: 



22. Համալսարանի նախաձեռնությամբ  պայմանագիրը չի կարող լուծվել. 
      1) հղի կանանց հետ` հղիության մասին տեղեկանք ներկայացնելու օրվանից 
մինչև հղիության ու ծննդաբերության արձակուրդի ավարտման օրվանից հետո մեկ 
ամիս լրանալը, 
      2) մինչև մեկ տարեկան երեխա խնամող աշխատողների հետ, բացառությամբ 
հետևյալ դեպքերի. 
ա. Համալսարանի  լուծարման, 
բ. փորձաշրջանի  անբավարար  արդյունքի, 
գ. Աշխատողի  կողմից  իր  պարտականությունները  չկատարելու  կամ  ոչ  
պատշաճ  կատարելու, 
դ. Աշխատողի  նկատմամբ  վստահությունը  կորցնելու դեպքերում, 
ե. Առկա  է  դատարանի`  օրինական  ուժի  մեջ  մտած  դատավճիռը,  որին  համա-
պատասխան  աշխատողը  ենթարկվել  է այնպիսի  պատասխանատվության, որը  
հնարավորություն  չի տալիս  շարունակելու աշխատանքը, 
զ. օրենսդրությամբ  սահմանված  կարգով  աշխատողը  զրկվել  է  որոշակի  աշխա-
տանքներ  կատարելու  համար  հատուկ  իրավունքներից, 
է. Աշխատողը բժշկասոցիալական փորձաքննական հանձնաժողովի եզրակացու-
թյանը  համապատասխան,  չի  կարող  զբաղեցնել  այդ  պաշտոնը  կամ կատարել  
այդ  աշխատանքը, 
ը. Աշխատողի՝ զբաղեցրած պաշտոնին կամ կատարած աշխատանքին չհամապա-
տասխանելու դեպքում,  
թ. Աշխատողի կողմից աշխատանքային պայմանագրով կամ պաշտոնի նկարագրով 
իրեն վերապահված պարտականություններն առանց հարգելի պատճառի չկատա-
րելու դեպքում,  
ժ. Անհարգելի պատճառով ամբողջ աշխատանքային օրվա (հերթափոխի) 
ընթացքում  աշխատողի աշխատանքի չներկայանալու դեպքում: 
 Սույն կանոնների 22-րդ կետում սահմանված արգելքները չեն տարածվում 
պայմանագիրը սույն Կանոններով նախատեսված այլ հիմքերով լուծելու դեպքերի 
վրա: 
 
IV. ԱՇԽԱՏՈՂԻ ՀԻՄՆԱԿԱՆ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆԵՐԸ 

23. Աշխատողը պարտավոր է. 
1) բարեխղճորեն կատարել պայմանագրով ստանձնած պարտավորությունները, 

իր աշխատանքային գործունեությանն առնչվող իրավական ակտերի պահանջները,  
պահպանել ներքին կարգապահական կանոնները, աշխատանքային կարգապահու-
թյունը, պահպանել աշխատանքի պաշտպանության և սանիտարահիգիենիկ կանոն-
ները, անվտանգության ապահովման պահանջները, բարեխղճորեն վերաբերվել 
Համալսարանի և այլ աշխատողների գույքին, ինչպես նաև մարդկանց կյանքին ու 



առողջությանը, Համալսարանի գույքին սպառնող վտանգի ծագման մասին 
անմիջապես տեղեկացնել իր անմիջական ղեկավարին, 

2) կատարել պաշտոնի նկարագրով կամ պայմանագրով սահմանված 
գործառույթները,   

3) կատարել օրենքով, այլ իրավական ակտերով և Պայմանագրով նախատեսված 
այլ աշխատանքային պարտականություններն ու գործառույթները, 

4) աշխատանքային պարտականությունները կատարել անձամբ: 
24. Աշխատողն իրավունք ունի. 

1) Համալսարանից պահանջել փոփոխել կամ լուծել պայմանագիրը` աշխատան-
քային օրենսգրքով, այլ իրավական ակտերով սահմանված կարգով ու 
պայմաններով, 

2) ստանալ պայմանագրով նախատեսված աշխատանքը, 
3) ունենալ աշխատատեղ` գործող իրավական ակտերի պահանջներին, աշխա-

տանքի անվտանգության կանոնների  պահանջներին համապատասխան, 
4) ժամանակին ու լրիվ ծավալով ստանալ պայմանագրով սահմանված աշխատա-

վարձը, պահանջել տրամադրելու հաշվարկային թերթիկներ, 
5) հանգստի, որն ապահովվում է աշխատաժամանակի` օրենքով, այլ իրավական 

ակտերով սահմանված տևողությամբ, ամենշաբաթյա հանգստյան օրեր, տոնական 
ոչ աշխատանքային օրեր տրամադրելով, 

6) ստանալ լիակատար տեղեկատվություն աշխատատեղում աշխատանքի պայ-
մանների և աշխատանքի պաշպանության պահանջների մասին, 

7) օրենսդրությամբ սահմանված կարգով մասնագիտական կատարելագործման 
ու վերապատրաստման, 

8) միավորվելու, այդ թվում`  արհեստակցական միություններ ստեղծելու և դրանց 
մեջ մտնելու` իր աշխատանքային իրավունքները, ազատություններն ու օրինական 
շահերը պաշտպանելու համար, 

9) պաշտպանել իր իրավունքները, ազատություններն ու օրինական շահերը 
օրենքով չարգելված եղանակներով, 

10) ստանալ գործատուի մեղքով պատճառված վնասի հատուցում` կապված 
աշխատանքային պարտականությունների հետ:  

 
V.«ՀԵՐԱՑԻ» ԱՎԱԳ ԴՊՐՈՑԻ ՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻ 

ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ 
 

25. «Հերացի» ավագ դպրոցի մանկավարժական աշխատողն իրավունք ունի` 
1) մասնակցելու ավագ դպրոցի կառավարմանը` Հայաստանի Հանրապետության 
օրենսդրությամբ և ուսումնական հաստատության կանոնադրությամբ սահմանված 
կարգով, 



2) ընտրելու և ընտրվելու համապատասխան պաշտոններում և կառավարման 
համապատասխան մարմիններում, 
3) մասնակցելու ուսումնական հաստատության գործունեությանը վերաբերող 
հարցերի քննարկմանը և լուծմանը, 
4) բողոքարկելու ուսումնական հաստատության ղեկավար մարմինների հրա-
մանները, որոշումները և կարգադրությունները` Հայաստանի Հանրապետության 
oրենսդրությամբ սահմանված կարգով, 
5) առաջարկներ ներկայացնելու առարկայական չափորոշիչների, ծրագրերի, դասա-
գրքերի բարելավման վերաբերյալ, 
6) oգտվելու ուսումնական հաստատության գրադարանի, տեղեկատվական պահոց-
ների ծառայություններից` ուսումնական հաստատության կանոնադրությանը 
համապատասխան, 
7) ընտրելու և կիրառելու դասավանդման այնպիսի մեթոդներ և միջոցներ, որոնք 
ապահովում են ուսումնական գործընթացի բարձր որակ` իր ընտրությամբ 
օգտագործելով կրթության պետական կառավարման լիազորված մարմնի 
երաշխավորած դասագրքեր և ուսուցողական նյութեր, ձեռնարկներ և սովորողների 
գիտելիքների, հմտությունների և կարողությունների գնահատման մեթոդներ, 
8) պաշտպանված լինելու սովորողների, մանկավարժական և այլ աշխատողների 
այնպիսի գործողություններից, որոնք նսեմացնում են իր մասնագիտական 
վարկանիշն ու արժանապատվությունը, 
9) ունենալու կազմակերպական և նյութատեխնիկական պայմաններ մասնագի-
տական գործունեություն իրականացնելու համար, 
10) իր շահերի պաշտպանության նպատակով ստեղծելու կազմակերպություններ, 
արհմիություններ կամ անդամակցելու դրանց` Հայաստանի Հանրապետության 
օրենսդրությամբ սահմանված կարգով, 
11) հանրակրթության պետական չափորոշչին համապատասխան՝ մշակելու և 
իրականացնելու դասապլաններ, թեմատիկ միավորներ, 
12) մասնակցելու վերապատրաստումների, գիտաժողովների, քննարկումների և 
լսումների, 
13) դիմելու արտահերթ ատեստավորվելու կամ որակավորման համապատասխան 
տարակարգ ստանալու համար, 
14) օգտվելու օրենքներով և ուսումնական հաստատության կանոնադրությամբ իրեն 
վերապահված իրավունքներից, լիազորություններից և խրախուսման ձևերից: 
26. Մանկավարժական աշխատողը պարտավոր է` 
1) հարգել և պաշտպանել սովորողի իրավունքներն ու ազատություները, պատիվն ու 
արժանապատվությունը, 
2) նպաստել երեխայի կրթության իրավունքի իրացմանը՝ հաշվի առնելով յուրա-
քանչյուրի կրթական կարիքների առանձնահատկությունները, 



3) նպաստել ուսումնական հաստատությունում սովորողների կողմից հանրակրթա-
կան (հիմնական և լրացուցիչ) ծրագրերի յուրացման և առարկայական չափորո-
շիչների ապահովման գործընթացին, ինչպես նաև ուսուցման մեթոդների կիրառման 
միջոցով համապատասխան գիտելիքների, հմտությունների ձեռքբերմանը, արժե-
քային համակարգի ձևավորմանը, իրականացնել հանրակրթական ծրագրերը, 
4) ապահովել հանրակրթության պետական չափորոշիչով նախատեսված ծրագրերի 
բովանդակության պարտադիր նվազագույնի յուրացումը սովորողների կողմից` 
կիրառելով դասավանդման առավել արդյունավետ մեթոդներ և ժամանակակից 
տեխնոլոգիաներ, 
5) հետևողականորեն կատարելագործել իր առարկայական և մասնագիտական 
գիտելիքներն ու հմտությունները, իրականացնել ստեղծագործական և հետազո-
տական աշխատանքներ, 
6) համագործակցել ծնողների հետ երեխաների կրթության կազմակերպման և 
ընտանեկան դաստիարակության հարցերում, 
7) համագործակցել գործընկերների հետ փորձի փոխանակման և մասնագիտական 
գործունեության արդյունավետության բարձրացման նպատակով, 
8) պահպանել ուսումնական հաստատության կանոնադրությամբ, ներքին 
իրավական ակտերով և կարգապահական կանոններով սահմանված պահանջները, 
9) սովորողների մեջ ձևավորել պատշաճ վարքագիծ ու վարվելակերպ, 
դաստիարակել հայրենասիրություն, 
10) սովորողների մեջ զարգացնել ինքնուրույնություն, նախաձեռնություն և 
ստեղծագործական ունակություններ: 
 

VI. ՀԱՄԱԼՍԱՐԱՆԻ ՀԻՄՆԱԿԱՆ ԻՐԱՎՈՒՆՔՆԵՐՆ ՈՒ 
ՊԱՐՏԱԿԱՆՈՒԹՅՈՒՆՆԵՐԸ 

 
27.  Համալսարանը պարտավոր է. 

1) աշխատողին ապահովել Պայմանագրով սահմանված աշխատանքով և կազմա-
կերպել նրա աշխատանքը, 

2) օրենսդրությամբ սահմանված ժամկետում և սահմանված չափով վճարել 
աշխատողի աշխատավարձը, օրենքով սահմանված հավելումները, 
հավելավճարները, աշխատողին աշխատավարձ վճարելիս Աշխատողի պահանջով 
տրամադրել հաշվարկային թերթիկներ, 

3) սահմանված կարգով աշխատողին տրամադրել ամենամյա և նպատակային 
արձակուրդներ, 

4) աշխատողի համար ապահովել աշխատանքի անվտանգությունը և 
աշխատանքի պաշտպանությանն ու հիգիենայի պահանջներին համապատասխան 
պայմաններ, 



5) աշխատանքի ընդունելու ժամանակ, ինչպես նաև աշխատելու ընթացքում 
Աշխատողին ծանոթացնել ներքին կարգապահական կանոններին, նրա 
աշխատանքը կարգավորող իրավական ակտերին, աշխատանքի պաշտպանության 
ապահովման պահանջներին, 

6) Աշխատողին ապահովել նրա աշխատանքային գործունեությանը վերաբերող 
տեղեկություններով, փաստաթղթերով, այլ անհրաժեշտ պարագաներով, 

7) պահպանել գործող օրենքների, այլ իրավական ակտերի և Պայմանագրի 
պահանջները, 

8) Աշխատողին ապահովել իր աշխատանքը պատշաճ կատարելու համար 
անհրաժեշտ սարքավորումներով, գործիքներով, տեխնիկական փաստաթղթերով և 
այլ միջոցներով, 

9) վարել կոլեկտիվ բանակցություններ Աշխատողի (նրան երկայացուցիչների)  
մասնակցությամբ, Աշխատողին (նրա ներկայացուցիչներին) տրամադրել լրիվ և 
արժանահավատ տեղեկատվություն, որն անհրաժեշտ է կնքելու կոլեկտիվ պայմա-
նագիր,  համաձայնագիր և վերահսկելու դրանց կատարումը, 

10) քննարկել արհեստակցական միության, աշխատողների այլ ընտրված ներկա-
յացուցիչների միջնորդությունները, կապված օրենքների և այլ նորմատիվ 
իրավական ակտերի բացահայտված խախտումների հետ, ձեռնարկել միջոցներ` 
դրանք վերացնելու և ձեռնարկած միջոցների մասին հայտնել նշված մարմիններին 
ու ներկայացուցիչներին,  իսկ անհրաժեշտության դեպքում` անմիջականորեն`  
Աշխատողին, 

11) հատուցել աշխատողին պատճառած վնասը, որը կապված է նրա աշխատան-
քային պարտականությունների կատարման հետ՝  օրենքով սահմանված կարգով, 

12) կատարել օրենքով, այլ իրավական ակտերով, Պայմանագրով նախատեսված 
այլ պարտականություններ: 
28. Համալսարանն իրավունք ունի. 

1) փոփոխել աշխատանքի էական պայմանները, լուծել Պայմանագիրը օրենքով 
սահմանված կարգով ու պայմաններով, 

2)  վարել կոլեկտիվ բանակցություններ և կնքել կոլեկտիվ պայմանագիր, 
3)  խրախուսել աշխատողին բարեխիղճ և արդյունավետ աշխատանքի համար, 
4) վերահսկել աշխատողների աշխատանքային ժամերը,  նրանց վստահված 

գույքի պահպանությունը, Աշխատողից պահանջել իր աշխատանքային 
պարտականությունների պատշաճ կատարում և խնայողական վերաբերմունք 
Համալսարանի և մյուս աշխատողների գույքի նկատմամբ, օրենքների, այլ 
իրավական ակտերի, Կանոնների պահանջների պահպանում, 

5) օրենսդրությամբ սահմանված կարգով աշխատողին տրամադրել չվճարվող 
արձակուրդ, 



6) Աշխատողի կողմից իր պարտականությունների չկատարման կամ ոչ պատշաճ 
կատարման արդյունքում Համալսարանին վնաս պատճառելու դեպքում պահանջել 
դրանց հատուցումը` օրենսդրությամբ սահմանված կարգով, 

7) Աշխատողի կողմից պայմանագրով ստանձնած պարտականությունների 
չկատարման կամ ոչ պատշաճ կատարման դեպքերում աշխատողին ենթարկել 
կարգապահական պատասխանատվության, 

8) օրենսդրությամբ սահմանված հիմքերի առկայության դեպքում փոխելու աշխա-
տանքի էական պայմանները, լուծել պայմանագիրը,  

9) իրականացնել աշխատանքային օրենսդրությամբ իրեն վերապահված այլ 
իրավունքներ: 

 
                 VII.     ԱՇԽԱՏԱԺԱՄԱՆԱԿԸ:  ՀԱՆԳՍՏԻ ԻՐԱՎՈՒՆՔԸ 
 
29. Աշխատանքի և հանգստի ռեժիմը` աշխատողների համար նախատեսված 
աշխատաժամանակի և հանգստի ժամանակի փուլերի զուգակցումն է: Պայմա-
նագրերին համապատասխան, առանձին աշխատողների աշխատաժամանակի և 
հանգստի ժամանակի ռեժիմները կարող են տարբերվել մյուս աշխատողների 
համար նախատեսված ընդհանուր ռեժիմից: 
30. Աշխատաժամանակն այն ժամանակահատվածն է,  որի ընթացքում աշխատողը 
պարտավոր է կատարել պայմանագրով նախատեսված աշխատանքը, ինչպես նաև 
օրենքով դրան հավասարեցված այլ ժամանակահատվածներ: 
31. Աշխատողների համար սահմանվում է հնգօրյա աշխատանքային շաբաթ: 
Հանգստյան օրերն են՝ շաբաթ և կիրակի: Շաբաթվա ընթացքում հանգստյան օրերը 
կարող է փոփոխվել՝ կապված աշխատանքների անընդհատ կազմակերպման 
անհրաժեշտությամբ: Աշխատանքի և հանգստի ժամանակացույցում կարող են 
կատարվել փոփոխություններ կապված աշխատողների բացակայության, 
ժամանակավոր անաշխատունակության, արձակուրդում գտնվելու հետ 
պայմանավորված: Աշխատանքի ժամանակացույցում կատարվող 
փոփոխությունների մասին իրազեկվում է աշխատողներին: 
32. Աշխատաժամանակի տևողությունը սահմանվում է շաբաթական 37 ժամ 30 
րոպե: Աշխատանքի սկիզբ է համարվում 9:00-ն, ավարտը՝ 17:00-ն: Ընդմիջում՝ 
12:30-ից 13:30-ն ընկած ժամանակահատվածում՝ 30 րոպե տևողությամբ:  
33. Օրենքով, այլ իրավական ակտերով սահմանված դեպքերում առանձին 
աշխատողների կամ աշխատողների առանձին խմբերի համար սահմանվում է 
շաբաթական ավելի կամ պակաս տևողությամբ աշխատաժամանակ: 
34. Համալսարանը աշխատակազմի միջոցով հսկողություն է իրականացնում 
աշխատողների աշխատանքի ներկայանալու և աշխատանքի, հանգստի և սնվելու 
ընդմիջումների նկատմամբ:  



35. Աշխատողների հաճախումները վերահսկում են աշխատաժամանակի հաշվարկի 
տեղեկագրի (տաբելի) (Ձեվ 1) միջոցով: Աշխատաժամանակի հաշվակի 
տեղեկագիրը (այսուհետ՝ տեղեկագիր) փաստաթուղթ է, որը տեղեկություններ է 
պարունակում ամսվա ընթացքում ամեն աշխատողի աշխատած ժամանակի և 
բացակայությունների մասին: 
36. Տեղեկագիրը հնարավորություն է տալիս՝ 
1) Վերահսկել աշխատողների հաճախումները, հայտնաբերել բացակայությունները և 
ուշացումները, 
2) Վերահսկել աշխատակազմի աշխատավայրում գտնվելը, ինչպես նաև ժամա-
նակին ընդմիջման գնալը և ընդմիջումից վերադառնալը, 
3) Հսկել, որ աշխատողները ժամանակին ավարտեն աշխատանքը և դուրս գան 
աշխատավայրից, 
4) Հաշվառել փաստացի աշխատած ժամանակը, պարապուրդը, հիվանդությունը, 
արձակուրդը և աշխատաժամանակի օգտագործման այլ ձևեր, 
5) Գրանցել աշխատակիցների բացակայությունները: 
37. Աշխատաժամանակի հաշվարկի տեղեկագիրը տվյալ ժամանակահատվածի 
հաշվարկման հիմք է ինչպես աշխատավարձի հաշվարկման, այնպես էլ 
յուրաքանչյուր աշխատողի փաստացի աշխատաժամանակը հաշվառելու համար: 
38. Տեղեկագիրը ձևակերպվում է թղթային կամ էլեկտրոնային կրիչով` ամեն ամիսը 
մեկ անգամ: Թղթային տեղեկագիրը պահպանվում է 1 տարի: 
39. Տեղեկագրում լրացվում են` 
1) Հիմնադրամի անվանումը, 
2) կառուցվածքային ստորաբաժանման անվանումը, 
3) Աշխատողի անունը, ազգանունը, պաշտոնը, մասնագիտությունը, 
4) սոցիալական ապահովության քարտի համարը, 
5) փաստացի աշխատած ժամանակահատվածը, 
6) աշխատաժամանակը: 
40. Տեղեկագրում աշխատանքի նոր ընդունված աշխատողի տվյալները լրացվում են 
աշխատանքի անցնելու օրվանից, իսկ նախորդող օրերը լրացվում են X-ով: 
41. Նույն գործատուի մոտ այլ աշխատանքի տեղափոխված աշխատողի մասին 
տվյալ տեղեկագրում վերջին աշխատանքային օրվանից հետո նշվում է X: 
42. Նոր աշխատատեղի տեղեկագրում տեղափոխված աշխատողի տվյալները 
լրացվում են տեղափոխման օրվանից, իսկ նախորդող օրերը լրացվում են X-ով: 
43. Համալսարանը աշխատողի պահանջով աշխատողին տրամադրում է քաղվածք 
տեղեկագրից` ոչ ավելի, քան աշխատած վերջին մեկ տարվա համար:Աշխատանքից 
ազատելու դեպքում տեղեկագրում վերջին աշխատանքային օրվանից հետո նշվում է 
X: 
44. Տեղեկագրում ամսվա օրերը նշելու համար առանձնացվում է մեկ վերին տող, 
հիշատակի, տոնական, ոչ աշխատանքային օրերը, ինչպես նաև 5-օրյա աշխատան-



քային շաբաթվա դեպքում` շաբաթը և կիրակին, 6-օրյա աշխատանքային շաբաթվա 
դեպքում` միայն կիրակին, հերթափոխային ժամանակացույցի դեպքում` հանգստյան 
օրը տոնայնացվում են մոխրագույնով: 
45. Աշխատանքային ժամերը նշվում են աշխատանքային ժամանակացույցի համա-
պատասխան աշխատած ժամերի տևողությամբ (օրինակ, 1 ժամ, 4 ժամ, 8 ժամ, 24 
ժամ և այլն),  աշխատողի պարապուրդում և գործուղման մեջ գտնվելու ժամանա-
կահատվածը տեղեկագրում գրառվում է ‹‹Պարապուրդ›› և ‹‹Գործուղում›› բառերով: 
46. Տեղեկագրի ամփոփիչ սյունակում նշվում է աշխատած օրերի և ժամերի ընդ-
հանուր թիվը: Լրացված տեղեկագիրը հաշվետու ամսվան հաջորդող ամսվա 
առաջին աշխատանքային օրը հաստատում է գործատուն: Հաստատված 
տեղեկագիրը ներկայացվում է հաշվապահական բաժին: Տեղեկագրում սխալների 
հայտնաբերման դեպքում սխալ թույլ տված անձը կատարում է համապատասխան 
ուղղում և ստորագրում է: 
47. Ոչ աշխատանքային` տոնական և հիշատակի օրերի նախօրյակին աշխատան-
քային օրվա տևողությունը կրճատվում է մեկ ժամով,  բացառությամբ կրճատ և ոչ 
լրիվ աշխատաժամանակի ռեժիմով աշխատողների:  
48. Արտաժամյա աշխատանքներ կարող են կատարվել բացառիկ դեպքերում` օրեն-
քով սահմանված դեպքերում՝ ռեկտորի հրամանի հիման վրա: Աշխատողի նախա-
ձեռնությամբ աշխատավայրում սահմանված օրական աշխատաժամանակից ավելի 
մնալը չի համարվում արտաժամյա աշխատանք և վճարում չի կատարվում: 
Աշխատաժամանակի առավելագույն տևողությունը չի կարող անցնել օրական 12  
ժամից, իսկ շաբաթվա ընթացքում 48 ժամից: Համալսարանի պահանջով արտա-
ժամյա աշխատանքն իրար հաջորդող 2 օրվա ընթացքում չի կարող  գերազանցել 4 
ժամը, իսկ տարվա ընթացքում՝ 180 ժամը:  Յուրաքանչյուր աշխատողի կատարած 
արտաժամյա աշխատաժամանակը հաշվառվում է սույն կանոններով: 
49. Արտաժամյա աշխատանքի դեպքում աշխատողին վճարվում է ժամային դրույ-
քաչափից բացի հավելում ժամային դրույքաչափի 50 տոկոսից ոչ պակաս չափով: 
Արտաժամյա չի համարվում հետևյալ աշխատողների աշխատանքը. 
1) ռեկտորի, 
2)  պրոռեկտորների, 
3)  աշխատակազմի ղեկավարի, 
4) ռեկտորի խորհրդականների, 
5) ռեկտորի օգնականների, 
6)  աշխատակազմի ղեկավարի տեղակալի, 
7) կառուցվածքային ստորաբաժանումների ղեկավարների (վարչական մասի բաժին-
ների պետեր, դեկաններ, ամբիոնների վարիչներ, հիվանդանոցային համալիրների 
գլխավոր բժիշկներ, բաժանմունքների վարիչներ, պոլիկլինիկաների վարիչներ): 



50. Համալսարանի գիտամանկավարժական աշխատողների աշխատաժամանակի 
և հանգստի ռեժիմը որոշվում է մինչև ուսումնական տարվա սկիզբը` ռեկտորի 
կողմից, հաշվի առնելով ուսումնական գործունեության առանձնահատկությունները: 
51. Իրենց պարտականություններն աշխատանքային օրվա ընթացքում անընդմեջ 
իրականացնող գիտամանկավարժական աշխատողներին սնվելու համար ընդմիջում 
տրամադրվում է սովորողների հետ միաժամանակ: 
52. Աշխատաժամանակի մեջ ներառվում են՝ 

1) կրթական, մեթոդական խորհուրդների, կրթական ծրագրով նախատեսված  
ժողովների, խորհրդատվությունների, դաստիարակչական և այլ միջոցառումների 
անցկացման աշխատանքները, 

2) այն ժամանակը, որը ծախսվում է անմիջականորեն ուսանողներին ուսուցանե-
լու, նրանց անհատական ընդունակությունների, հետաքրքրությունների ու հակում-
ների, ինչպես նաև նրանց ընտանեկան և կենցաղային պայմաններն 
ուսումնասիրելու նպատակով նախապատրաստական աշխատանքների համար, 

3) դասավանդողի կողմից գրավոր աշխատանքների ստուգումը, դասղեկությունը, 
ուսումնական կաբինետների ղեկավարումը, գիտահետազոտական, ուսումնամեթո-
դական, կազմակերպամեթոդական, դաստիարակչական աշխատանքները, 

4) դասավանդողի կողմից մասնագիտական որակավորման բարձրացման, վերա-
պատրաստման, վերաորակավորման, ինքնաուսուցման և այլ պարապմունքներին 
նախապատրաստվելը, 

5) ուսումնական պարապմունքների միջև ընկած ընդմիջումները (դասամիջոցներ): 
53. Դասավանդողների, որոնց ուսումնական ծանրաբեռնվածությունը նվազել է կամ 
ավելացել տարվա սկզբում որոշված ուսումնական ծանրաբեռնվածությունից, աշխա-
տաժամանակի և հանգստի ռեժիմը մինչև ուսումնական տարվա ավարտը որոշվում 
է դասաժամերի քանակով: 
54. Սովորողների արձակուրդների ժամանակահատվածները, որոնք դասավանդողի 
ամենամյա վճարովի հիմնական և լրացուցիչ արձակուրդների հետ չեն համընկնում, 
համարվում են աշխատաժամանակ: 
55. Ուսանողների արձակուրդի ընթացքում դասավանդողներն իրականացնում են 
կրթական ծրագրի կիրառման հետ կապված ուսումնական, մեթոդական, ինչպես 
նաև կազմակերպական աշխատանքներ` իրենց աշխատաժամանակի նորմավորված 
մասի սահմաններում: 
56. Գիտամանկավարժական աշխատողները, որոնց համար սահմանված է 
ուսումնական ծանրաբեռնվածության տարեկան ծավալ, ուսանողների 
արձակուրդների ժամանակահատվածում, որոնք չեն համընկնում իրենց ամենամյա 
արձակուրդի հետ, ներգրավվում են ամբիոնների, ուսումնամեթոդական կամ 
առարկայական (ցիկլային) հանձնաժողովների աշխատանքներում, սեմինարներում, 
որակավորման բարձրացման, վերապատրաստման և այլ դասընթացներում, ինչպես 
նաև մշակութային միջոցառումների կազմակերպման և անցկացման 



միջոցառումներում, ամբիոնների կամ առարկայական (ցիկլային) հանձնաժողովների 
աշխատանքներում: 
57. Համաճարակային, բնակլիմայական և այլ պատճառներով Համալսարանի  
ուսումնական պարապմունքները դադարեցնելու ժամանակաընթացում 
գիտամանկավարժական աշխատողները ներգրավվում են մեթոդական, կազմակեր-
պական աշխատանքներում: 
58. Յուրաքանչյուր դասավանդողի համար դասավանդման ծավալը որոշվում է  
գործատուի կողմից` կախված աշխատողի մասնագիտական որակավորումից, 
ամբիոնի մասնագիտացումից և մեկ ուսումնական տարվա ընթացքում սահմանվում 
է 700-1080 ժամ:  
59. «Հերացի» ավագ դպրոցի մանկավարժական աշխատողները աշխատա-
ժամանակի տևողությունը սահմանվում է շաբաթական 22-33 ժամ: 
60. Ռեկտորը, պրոռեկտորները, վարչական մասի ստորաբաժանման ղեկավարները 
և աշխատողները, քոլեջի, ավագ դպրոցի տնօրենները, փոխտնօրենները, կարող են 
դասավանդել շաբաթական մինչև 8 դասաժամ ներառյալ:  
61. Բժշկական օգնության և սպասարկան բնագավառում (այսուհետ` առողջապա-
հության բնագավառ) աշխատողների աշխատաժամանակի և հանգստի ռեժիմը 
որոշվում է Համալսարանի ներքին և անհատական ակտերով, սույն Կանոններով 
հաշվի առնելով տվյալ պաշտոնի, աշխատանքի առանձնահատկությունները: 
62. Շաբաթվա ընթացքում հանգստյան օրերը կարող են փոփոխվել՝ կապված 
աշխատանքների անընդհատ կազմակերպման անհրաժեշտությամբ: Աշխատանքի և 
հանգստի  ժամանակացույցում կարող են կատարվել փոփոխություններ կապված 
աշխատողների բացակայության, ժամանակավոր անաշխատունակության, 
արձակուրդում գտնվելու հետ: Աշխատանքի ժամանակացույցում կատարվող 
փոփոխությունների մասին իրազեկվում է աշխատողներին: 
63. Ամենշաբաթյա անընդմեջ հանգիստը չի կարող պակաս լինել 35 ժամից:  
64. Օրենքով, նորմատիվ այլ իրավական ակտերով սահմանված դեպքերում առան-
ձին աշխատողների կամ աշխատողների առանձին խմբերի համար սահմանվում է 
շաբաթական ավելի կամ պակաս տևողությամբ աշխատաժամանակ: 
65. Կախված զբաղեցրած պաշտոնից և (կամ) մասնագիտությունից, աշխատա-
ժամանակի նորմալ տևողությունը չի կարող անցնել` 
1) շաբաթական 36 ժամից` հետևյալ աշխատողների համար. 
ա) Ֆիզիոթերապևտիկ, բաժանմունքների,  կաբինետների բժիշկներ, այդ թվում` 
կառուցվածքային ստորաբաժանման ղեկավար, միջին և կրտսեր բժշկական անձնա-
կազմ, հավաքարար, կրտսեր բժշկական անձնակազմ, 
բ) բարոկամերաներում և կեսոններում աշխատանք, միկրովիրաբուժության,   պլաս-
տիկ միկրովիրաբուժության, մանրադիտակով (անմիջականորեն) կատարվող 
միկրովիրաբուժական վիրահատություններ` մատների, դաստակի, վերջավորու-
թյունների հատվածներ, վերապատվաստման միկրոանոթային վիրաբուժության 



կենտրոններում և բաժանմունքներում աշխատանք, ողնուղեղի և ողնաշարի վնաս-
վածքով հիվանդների համար բաժանմունքներում և հիվանդասենյակներում աշխա-
տանք, արյան հավաքման և մշակման հետ կապված աշխատանք, մեկուսարան-
ներում (բոքսերում) աշխատանք կատարող բժիշկներ, միջին և կրտսեր բժշկական 
անձնակազմ, հավաքարար, 
գ) ռենտգենաբուժության, փորձարարական, ռենտգենա ճառագայթահարման հետ 
անմիջականորեն կապված աշխատանք, բետաապլիկատորի կիրառմամբ ճառագայ-
թային բուժման հետ անմիջականորեն կապված աշխատանք, Էլեկտրագրաֆների և 
էլեկտրոնային մանրադիտակների (30 ԿՎ ավելի լարմամբ) հետ անմիջականորեն 
կապված աշխատանք կատարող բժիշկներ, միջին և կրտսեր բժշկական 
անձնակազմ, հավաքարար,  
2) շաբաթական 33 ժամից՝ հետևյալ աշխատողների համար. 
ա. Բուժկանխարգելիչ կազմակերպություններում (պոլիկլինիկաներ, բուժարաններ, 
ամբուլատորիաներ, դիսպանսերներ, բուժկետեր, կայաններ, բաժանմունքներ, 
կաբինետներ) հիվանդների ամբուլատոր բուժման աշխատանքներ կատարող 
բժիշկներ, միջին և կրտսեր բուժանձնակազմ,  
բ. Ատամնաբուժական բուժկանխարգելիչ կազմակերպություններ (բաժանմունքներ, 
կաբինետներ) ատամնաբուժական աշխատանքներ կատարող ատամնաբույժներ, 
բուժակներ և տեխնիկ-ատամնաբույժներ, 
3) շաբաթական 30 ժամից՝ հետևյալ աշխատողների համար. 
ռենտգենաախտորոշման, ֆլյուորոգրաֆիայի հետ, տեսողական հսկողությամբ 
ռոտացիոն ռենտգենաբուժական տեղակայանքների վրա անմիջականորեն աշխա-
տանք կատարող բժիշկներ, միջին և կրտսեր բժշկական անձնակազմ, հավաքարար, 
4) շաբաթական 24 ժամից` այն աշխատողների համար, ովքեր ռադիոմանիպու-
լիացիայի կաբինետներում և լաբորատորիաներում անմիջականորեն իրականաց-
նում են գամմա-բուժում և գամմա-պատրաստուկներով (պրեպարատ) փորձնական 
գամմա-ճառագայթահարում: 
 

VII .ԱՇԽԱՏԱԺԱՄԱՆԱԿԻ ԳՈՒՄԱՐԱՅԻՆ ՀԱՇՎԱՐԿԸ և ԿԻՐԱՌՄԱՆ ԿԱՐԳԸ 
 

66. Հիմք ընդունելով Համալսարանում չընդհատվող ռեժիմով և առանձնակի բնույթ 
ունեցող աշխատանքների կատարման կազմակերպման անհրաժեշտությունը,  աշ-
խատանքի առանձնահատկություններով պայմանավորված հիվանդանոցային հա-
մալիրների աշխատողների համար աշխատաժամանակի ամենօրյա կամ ամեն-
շաբաթյա տևողությունը պահպանելու անհնարինությունը, կիրառվում է աշխատա-
ժամանակի գումարային հաշվարկ:  
67. Աշխատաժամանակի գումարային հաշվարկը սահմանվում է վեց ամիս ժամա-
նակահատվածի համար և կիրառվում է հետևյալ կարգով. 



1) աշխատողի փաստացի աշխատաժամանակը հաշվառում է գործատուի կողմից 
սահմանված կարգով, 

2) տվյալ ամսում ըստ շաբաթների ընթացքում առկա արտաժամյա աշխատանքի 
համար հավելում չի հաշվարկվում և չի վճարվում, 

3) վեց ամսվա ժամանակահատվածի ավարտից հետո, մինչև վեց ամսվան 
հաջորդող ամսվա 5-ը կատարվում է աշխատողի աշխատաժամանակի հաշվարկ՝ 
հաշվետու ժամանակահատվածում տվյալ աշխատողի համար աշխատանքային 
պայմանագրով կամ իրավական ակտերով սահմանված աշխատաժամանակի 
նորմալ տևողության և փաստացի աշխատած աշխատաժամերի հաշվառմամբ, 

4) հաշվարկման արդյունքում, եթե աշխատաժամանակի գումարային հաշվարկը 
գերազանցում է նորմալ աշխատաժամանակի քանակը, ապա աշխատողի ցանկու-
թյամբ՝ համապատասխան քանակությամբ կրճատվում է նրա աշխատանքային օրը 
կամ աշխատողին տրամադրվում է ազատ աշխատանքային օր կամ օրենքով սահ-
մանված կարգով վճարվում է հավելում: Նշված պայմաններից մեկի կիրառումը 
կատարվում է համաձայնագիր կնքելու միջոցով: 
68. Աշխատողների գիշերային աշխատանքը կարգավորվում է աշխատանքային 
օրենսդրության պահանջներին համապատասխան: Գիշերային ժամանակ է համար-
վում ժամը  22:00-ից մինչև 06:00-ն: Գիշերային աշխատանքի համար  աշխատողին 
վճարվում է հավելում ոչ պակաս, քան ժամային դրույքաչափի  30 տոկոսի չափով:  
 

VIII. ՀԵՐԹԱՊԱՀՈՒԹՅՈՒՆԸ 
 

69. Համալսարանում  անհետաձգելի աշխատանքների կատարումն ապահովելու 
համար  աշխատողը ոչ հաճախ,  քան ամիսը մեկ անգամ,  իսկ աշխատողի համա-
ձայնությամբ` ոչ հաճախ, քան շաբաթը մեկ անգամ,  աշխատանքային օրն ավար-
տելուց հետո կամ ոչ աշխատանքային` տոնական ու հիշատակի և հանգստյան 
օրերին ներգրավվել հերթապահության Համալսարանում կամ տանը: 
70. Հերթապահության ժամանակը Համալսարանում աշխատանքային օրվա (հերթ-
ափոխի) հետ միասին, եթե հերթապահությունը կատարվում է աշխատանքային օրն 
ավարտվելուց հետո, չի կարող գերազանցել աշխատողի համար սահմանված 
աշխատանքային օրվա (հերթափոխի) տևողությունը, իսկ ոչ աշխատանքային` 
տոնական ու հիշատակի և հանգստյան օրերին հերթապահության տևողությունը 
Համալսարանում կամ տանը չի կարող գերազանցել օրական 8 ժամը: Հերթապա-
հության ժամանակը Համալսարանում հավասարեցվում է աշխատաժամանակին, 
իսկ տանը` ոչ պակաս, քան աշխատաժամանակի կեսին: 
71. Տանը կամ Համալսարանում սահմանված աշխատաժամանակը գերազանցող 
տևողությամբ հերթապահության համար առաջիկա ամսվա ընթացքում աշխատողին 
տրամադրվում է այդ նույն տևողությամբ հանգստի ժամանակ կամ աշխատողի 
ցանկությամբ այդ հանգստի ժամանակը կարող է գումարվել ամենամյա արձա-



կուրդին կամ վճարվել որպես արտաժամյա աշխատանք: Այդ պայմաններից 
յուրաքանչյուրը կիրառվում է Աշխատողի գրավոր դիմումի հիման վրա:   
72. Հղի կանայք և մինչև երեք տարեկան երեխա խնամող Աշխատողը կարող են 
տանը կամ Համալսարանում հերթապահության ներգրավվել միայն իրենց համա-
ձայնությամբ:  
 

IX. ՀԱՄԱՏԵՂՈՒԹՅԱՄԲ ԱՇԽԱՏԱՆՔԸ 
 

73. Համատեղությամբ աշխատանքը հիմնական աշխատանքից ազատ ժամանակ 
Համալսարանում կամ այլ գործատուի մոտ պայմանագրի հիման վրա աշխատողի 
կատարած աշխատանքն է: Պայմանագրում նշվում է, որ աշխատանքը կատարվում է 
համատեղությամբ: Համալսարանում կամ այլ Գործատուի մոտ համատեղությամբ 
աշխատողների ամենամյա արձակուրդը տրամադրվում է հիմնական աշխատա-
վայրում տրամադրվող ամենամյա արձակուրդի հետ միաժամանակ: Համատեղու-
թյամբ աշխատողի աշխատանքային պայմանագիրը լուծվելու դեպքում համատե-
ղությամբ աշխատողին արձակման նպաստ չի վճարվում: 

 
X. ՀԱՆԳՍՏԻ ԺԱՄԱՆԱԿԸ 

 
74. Հանգստի ժամանակը Օրենսգրքով, օրենքով,  պայմանագրով 
կանոնակարգված աշխատանքից ազատ ժամանակն է, որն աշխատողն 
օգտագործում է իր հայեցողությամբ:  Աշխատողներին տրամադրվում է ամենամյա 
արձակուրդ պայմանագրով  սահմանված աշխատանքային օրերի տևողությամբ՝ 
Համալսարանի կողմից սահմանված ամենամյա արձակուրդների 
ժամանակացույցին համապատասխան: 
75. Արձակուրդների ժամանակացույցերը կազմվում են այնպես,  որպեսզի Համալ-
սարանում  պահպանվի ըստ ամիսների համաչափ աշխատանքը և հաշվի առնվեն 
աշխատողների շահերը: Արձակուրդների ժամանակացույցը կազմվում է ամեն օրա-
ցուցային տարվա համար` ոչ ուշ, քան մինչև ընթացիկ տարվա փետրվարի 1-ը: 
Հաստատված ժամանակացույցերը համարվում են ներքին իրավական ակտեր, 
որոնք սահմանված կարգով ծանոթացվում են աշխատողներին:  
76. Հանգստի ժամանակի տեսակներն են` 

1) հանգստանալու և սնվելու համար ընդմիջումը, 
2) աշխատանքային օրվա (հերթափոխի) ընթացքում հանգստանալու համար լրա-

ցուցիչ և հատուկ ընդմիջումները, 
3) աշխատանքային օրերի (հերթափոխերի) միջև ընկած անընդմեջ հանգիստը, 
4) ամենշաբաթյա անընդմեջ հանգիստը, 
5) ամենամյա հանգիստը (ոչ աշխատանքային` տոնական ու հիշատակի օրեր, 

արձակուրդ):  



77. Աշխատանքային օրվա (հերթափոխի) կեսի ավարտից հետո, սակայն ոչ ուշ, քան 
աշխատանքը սկսելուց 4 ժամ հետո, հանգստանալու և սնվելու համար աշխատող-
ներին տրամադրվում է  կես ժամից ոչ պակաս տևողությամբ ընդմիջում: 
78. Հանգստի և սնվելու համար ընդմիջումը չի ներառվում աշխատաժամանակում, և 
աշխատողն այն օգտագործում է սեփական հայեցողությամբ: Աշխատողն իրավունք 
ունի այդ ընդմիջման ժամանակահատվածում բացակայելու աշխատավայրից: 
79. Վեցօրյա աշխատանքային շաբաթվա դեպքում ոչ աշխատանքային` տոնական 
ու հիշատակի և հանգստյան օրերի նախօրյակին աշխատանքը կարող է իրակա-
նացվել առանց հանգստի և սնվելու համար ընդմիջման, եթե աշխատանքային օրվա 
տևողությունը չի գերազանցում 6 ժամը: 
80. Այն աշխատանքներում, որտեղ աշխատանքի կազմակերպման առանձնահատ-
կություններից ելնելով, հանգստի համար ընդմիջում տրամադրելն անհնար է, 
աշխատողին աշխատանքի ընթացքում սնվելու հնարավորություն է տրամադրվում: 
81. Հանգստի և սնվելու ընդմիջման սկիզբը և ավարտը սահմանվում են սույն 
կանոններով, աշխատանքի ժամանակացույցով, պայմանագրերով կամ գործատուի 
անհատական իրավական ակտով:  
82. Աշխատանքային օրերի (հերթափոխերի) միջև ամենօրյա անընդմեջ հանգստի 
տևողությունը չի կարող պակաս լինել 11 ժամից:  
83. Ընդհանուր հանգստյան օրը կիրակին է, իսկ հնգօրյա աշխատանքային 
շաբաթվա դեպքում` շաբաթը և կիրակին: 
84. Աշխատանքի անընդհատ կազմակերպման անհրաժեշտությամբ պայմանավոր-
ված, եթե ընդհանուր հանգստյան օրն անհնար է դադարեցնել աշխատանքը, 
հանգստյան օրը սահմանում է գործատուն: Այս դեպքերում հանգստյան օրերը 
հատկացվում են շաբաթվա այլ օրերին` աշխատանքի ժամանակացույցով յուրա-
քանչյուր խմբի աշխատողների համար սահմանված հերթականությամբ: 
85. Աշխատաժամանակի գումարային հաշվարկի դեպքում աշխատողներին 
հանգստյան օրերը հատկացվում են աշխատանքի (հերթափոխային) ժամանակա-
ցույցին համապատասխան: 
86. Ամենշաբաթյա անընդմեջ հանգիստը չպետք է պակաս լինի 35 ժամից: Սույն 
կանոնների 82-րդ կետով նախատեսված դեպքերում տրամադրվող երկու 
հանգստյան օրերը պետք է հաջորդեն իրար: 
87. Հանգստյան և օրենքով սահմանված ոչ աշխատանքային տոնական և 
հիշատակի օրերին աշխատողներին արգելվում է ներգրավել աշխատանքներում, 
բացառությամբ այն աշխատանքների, որոնք անհրաժեշտ են բնակչության 
բժշկական օգնության և սպասարկման աշխատանքների կատարման համար: Հղի 
կանայք, մինչև մեկ տարեկան երեխա խնամող աշխատողները կարող են 
հանգստյան օրերին աշխատանքի ներգրավվել միայն իրենց համաձայնությամբ:  
88. Ամենամյա արձակուրդն աշխատանքային օրերով հաշվարկվող ժամանակա-
հատված է, որը տրամադրվում է աշխատողին հանգստանալու և աշխատու-



նակությունը վերականգնելու համար: Այդ ընթացքում պահպանվում է նրա աշխա-
տատեղը (պաշտոնը) և վճարվում է միջին աշխատավարձը: 
89. Ամենամյա նվազագույն արձակուրդի տևողությունը հնգօրյա աշխատանքային 
շաբաթվա դեպքում 20 աշխատանքային օր է, իսկ վեցօրյա աշխատանքային 
շաբաթվա դեպքում` 24 աշխատանքային օր: 
90. Ոչ լրիվ աշխատաժամանակով, ինչպես նաև Օրենսգրքով սահմանված առան-
ձին կատեգորիայի աշխատողների (օրական 24 ժամ աշխատաժամանակի ռեժիմով 
աշխատողներ) ամենամյա արձակուրդը չի կրճատվում, և դրա տևողությունը որոշ-
վում է յուրաքանչյուր օրացուցային շաբաթը համապատասխանաբար հաշվարկելով 
հինգ աշխատանքային օր՝ հնգօրյա աշխատանքային շաբաթվա դեպքում, և վեց 
աշխատանքային օր՝ վեցօրյա աշխատանքային շաբաթվա դեպքում: 
91. Երկարացված` 25 աշխատանքային օր տևողությամբ` հնգօրյա աշխատանքային 
շաբաթվա դեպքում, և 30 աշխատանքային օր` վեցօրյա աշխատանքային շաբաթվա 
դեպքում, (բացառիկ դեպքերում` 35 աշխատանքային օր` հնգօրյա աշխատանքային 
շաբաթվա դեպքում, և 42 աշխատանքային օր` վեցօրյա աշխատանքային շաբաթվա 
դեպքում) ամենամյա արձակուրդ տրամադրվում է Հայաստանի Հանրապետության 
կառավարության որոշմամբ սահմանված պաշտոն զբաղեցնող կամ աշխատանք 
կատարողներին:   
92. Ամենամյա լրացուցիչ արձակուրդ տրամադրվում է` 

1) աշխատանքի վնասակար և վտանգավոր պայմաններում աշխատողներին, 
2) չնորմավորված աշխատանքային օրով աշխատողներին, 
3) հատուկ բնույթի աշխատանքներում աշխատողներին, որոնց նվազագույն տևո-

ղությունը և տրամադրման կարգը սահմանում է Հայաստանի Հանրապետության 
կառավարությունը: Ամենամյա լրացուցիչ արձակուրդը միացվում է ամենամյա 
նվազագույն արձակուրդին և կարող է տրամադրվել միասին կամ առանձին:  
93.  Գործատուի կամ աշխատողի համաձայնությամբ ամենամյա արձակուրդը կա-
րող է տրամադրվել մասերով: Ամենամյա արձակուրդը մասերով տրամադրելու 
դեպքում ամենամյա արձակուրդի մասերից մեկը պետք է կազմի առնվազն 10 
աշխատանքային օր` հնգօրյա աշխատանքային շաբաթի դեպքում, և առնվազն 12 
աշխատանքային օր` վեցօրյա աշխատանքային շաբաթի դեպքում: 
94. Յուրաքանչյուր աշխատանքային տարվա համար ամենամյա արձակուրդը 
տրամադրվում է տվյալ աշխատանքային տարում:  
95. Տեղափոխված ամենամյա արձակուրդը, որպես կանոն, տրամադրվում է նույն 
աշխատանքային տարում: Աշխատողի միջնորդությամբ կամ համաձայնությամբ 
ամենամյա արձակուրդի չօգտագործված մասը կարող է տեղափոխվել և միացվել 
հաջորդ տարվա ամենամյա արձակուրդին: Ամենամյա արձակուրդի չօգտագործված 
մասը պետք է տրամադրվի ոչ ուշ, քան 18 ամսվա ընթացքում` սկսած այն աշխա-
տանքային տարվա վերջից, որի համար աշխատողին չի հատկացվել հատկացվել 
ամենամյա արձակուրդը: Աշխատողը չի կորցնում իր ամենամյա արձակուրդի 



իրավունքը, եթե ամենամյա արձակուրդի չօգտագործված մասը տեղափոխվել և 
միացվել է հաջորդ տարվա ամենամյա արձակուրդին, սակայն չի օգտագործվել 
աշխատողի կողմից:  
96. Աշխատանքի առաջին տարվա համար ամենամյա արձակուրդը կարող է տրա-
մադրվել անընդհատ աշխատանքի վեց ամիսը լրանալուց հետո, բացառությամբ 
համատեղությամբ աշխատողների: Երկրորդ և յուրաքանչյուր հաջորդ աշխա-
տանքային տարվա համար ամենամյա արձակուրդը տրամադրվում է աշխա-
տանքային տարվա ցանկացած ժամանակ` ամենամյա արձակուրդի տրամադրման 
հերթականությանը համապատասխան: Հերթականության կարգը սահմանվում է 
Կողմերի համաձայնությամբ: 
97. Անընդմեջ աշխատանքի վեց ամիսը լրանալուց հետո ամենամյա արձակուրդի 
ժամանակի ընտրության իրավունք ունեն հղի կանայք և մինչև 14 տարեկան երեխա 
խնամող աշխատողը: Տղամարդկանց ամենամյա արձակուրդն իրենց ցանկությամբ 
տրամադրվում է կնոջ հղիության ու ծննդաբերության արձակուրդի ժամանակահատ-
վածում: 
98. Դասավանդողներին աշխատանքային առաջին տարում ամենամյա արձակուրդը 
տրամադրվում է ուսանողների ամառային արձակուրդի ժամանակ` անկախ այն 
հանգամանքից, թե երբ են նրանք սկսել իրենց աշխատանքը: 
99. Պացիենտին կամ հաշմանդամություն ունեցող անձին տանը խնամող 
աշխատողին, ինչպես նաև քրոնիկ հիվանդությամբ տառապող այն աշխատողին, 
որի հիվանդության սրացումը կախված է մթնոլորտային պայմաններից, բժշկական 
եզրակացության հիման վրա ամենամյա արձակուրդը տրամադրվում է իրենց 
նախընտրած ժամանակ:  
100. Ամենամյա արձակուրդից հետ կանչել թույլատրվում է միայն աշխատողի 
համաձայնությամբ: Աշխատանքի ներգրավված աշխատողին վճարվում է աշխատա-
վարձ` անկախ ամենամյա արձակուրդի համար վճարումը կատարած լինելու հան-
գամանքից: Վճարված, սակայն չօգտագործված ամենամյա արձակուրդի օրերը 
հետագայում օգտագործելու դեպքում այս օրերի համար  վճարվում է միջին 
աշխատավարձ: 
101. Ամենամյա արձակուրդի համար աշխատողին վճարվում է միջին աշխատա-
վարձ, որը հաշվարկվում է աշխատողի միջին օրական աշխատավարձը տրա-
մադրվող արձակուրդի օրերի թվով բազմապատկելու միջոցով: Ամենամյա արձա-
կուրդի համար աշխատավարձի վճարումն իրականացվում է ոչ ուշ, քան ամենամյա 
արձակուրդն սկսելուց երեք օր առաջ, իսկ եթե դա հնարավոր չէ Համալսարանից 
անկախ պատճառներով, ապա ամենամյա արձակուրդն սկսելու՝ աշխատողի դիմու-
մում նշված ժամկետից հետո՝ երեք աշխատանքային օրվա ընթացքում: 
102. Ամենամյա արձակուրդի փոխարինումը դրամական հատուցմամբ չի թույ-
լատրվում: Եթե աշխատանքային պայմանագրի լուծման հետևանքով ամենամյա 
արձակուրդի իրավունք ձեռք բերած Աշխատողին չի կարող տրամադրվել ամենամյա 



արձակուրդ, կամ աշխատողը չի ցանկանում դրա տրամադրումը, ապա նրան վճար-
վում է դրամական հատուցում:  Ժամանակավոր կամ սեզոնային, ինչպես նաև մինչև 
վեց ամիս աշխատած աշխատողների հետ աշխատանքային պայմանագիրը լուծվելու 
դեպքում գործատուն չօգտագործված ամենամյա արձակուրդի համար աշխատողին 
վճարում է դրամական հատուցում:  
103. Ամենամյա արձակուրդը չօգտագործելու համար դրամական հատուցումը վճար-
վում է պայմանագիրը լուծելիս՝ չօգտագործված բոլոր արձակուրդների համար: 
104. Աշխատողներին տրամադրվում է նաև նպատակային արձակուրդներ: 
Նպատակային են համարվում՝ 
1) հղիության և ծննդաբերության արձակուրդը, որը տրամադրվում է. 
ա. 140 օր (70 օր` հղիության, 70 օր` ծննդաբերության). 
բ. 155 օր (70 օր` հղիության, 85 օր` ծննդաբերության)` բարդ ծննդաբերության 
դեպքում. 
գ. 180 օր (70 օր` հղիության, 110 օր` ծննդաբերության)` միաժամանակ մեկից ավելի 
երեխաներ ունենալու դեպքում: Հղիության և ծննդաբերության  արձակուրդը 
հաշվարկվում է միասին և կնոջը տրամադրվում է ամբողջությամբ: Ժամանակից 
շուտ ծննդաբերելու դեպքում հղիության արձակուրդի չօգտագործված օրերը 
գումարվում են ծննդաբերության արձակուրդի օրերին, 
2) մինչև երեք տարեկան երեխայի խնամքի համար տրամադրվող արձակուրդը, 
որը երեխային փաստացի խնամող ընտանիքի մոր (խորթ մոր), հոր (խորթ հոր) կամ 
խնամակալի ցանկությամբ տրամադրվում է մինչև երեխայի երեք տարեկան 
դառնալը: Արձակուրդը վերցվում է ամբողջությամբ կամ մաս առ մաս: Նման 
իրավունք ունեցող աշխատողը այն կարող է ստանալ արտահերթ, 
3) ուսումնական արձակուրդը միջին մասնագիտական և բարձրագույն 
ուսումնական հաստատություններ ընդունվելու նպատակով քննություններին 
նախապատրաստվելու համար աշխատողներին տրամադրվում է արձակուրդ` 
յուրաքանչյուր քննության համար երեք աշխատանքային օր: Միջին 
մասնագիտական կամ բարձրագույն ուսումնական հաստատություններում սովորող 
աշխատողներին ուսումնական հաստատության միջնորդությամբ տրամադրվում է 
ուսումնական արձակուրդ` 

ա. ընթացիկ քննություններին նախապատրաստվելու և հանձնելու համար` յուրա-
քանչյուր քննության համար` երեք աշխատանքային օր, 

բ. ստուգարքներին նախապատրաստվելու և հանձնելու համար` յուրաքանչյուր 
ստուգարքի համար` երկու աշխատանքային օր, 

գ. լաբորատոր աշխատանքների կատարման համար` ուսումնական պլանով 
նախատեսված աշխատանքային օրերի քանակով, 

դ. դիպլոմային աշխատանքի նախապատրաստման և պաշտպանության համար` 
երեսուն աշխատանքային օր. 



ե. պետական (ավարտական) յուրաքանչյուր քննության նախապատրաստվելու և 
հանձնելու համար` վեց աշխատանքային օր: Ուսումնական արձակուրդում չի 
հաշվարկվում ուսումնական հաստատության վայր մեկնելու և վերադառնալու 
ժամանակը, 
4) պետական կամ  հասարակական պարտականությունների կատարման 
համար տրամադրվող արձակուրդը: Աշխատողն ազատվում է աշխատանքային 
պարտականությունների կատարումից` պահպանելով աշխատատեղը (պաշտոնը)` 

ա. ընտրական իրավունքն իրականացնելիս, 
բ. հետաքննության, նախաքննության մարմինների, դատախազի և դատարանի 

կանչով որպես վկա, տուժող, փորձագետ, մասնագետ, թարգմանիչ, ընթերակա 
ներկայանալիս. 

գ. որպես աշխատողների ներկայացուցիչ` դատական նիստերին մասնակցելիս, 
դ. դոնորի պարտականություններ կատարելիս, 
ե. որպես զինվորական ծառայության մեջ չգտնվող անձ (կամավորական)՝ կամա-

վորական հիմունքներով Հայաստանի Հանրապետության, ինչպես նաև 
Հայաստանի Հանրապետության կամ պաշտպանության ոլորտում պետական 
լիազոր մարմնի հետ ռազմական փոխօգնության պայմանագրերի հիման վրա այլ 
երկրների պաշտպանության մարտական գործողություններին մասնակցելիս: 
Պետական կամ հասարակական պարտականությունների կատարման համար 
աշխատանքային պարտականությունների կատարումից ազատված աշխատողի 
միջին աշխատավարձը վճարում կամ հատուցում է այն կազմակերպությունը (մար-
մինը), որի առաջադրած պարտականությունները կատարում է աշխատողը: 
Համալսարանում գործող աշխատողների ներկայացուցչական մարմիններում 
ընտրված աշխատողները տարվա ընթացքում ազատվում են աշխատանքային 
պարտականությունների կատարումից մինչև վեց աշխատանքային օր ժամկետով` 
աշխատողների ներկայացուցչական մարմինների միջոցառումներին մասնակցելու 
կամ որպես աշխատողների ներկայացուցչական մարմնի անդամ` որակավորումը 
բարձրացնելու համար, 
5) չվճարվող արձակուրդը, որը աշխատողի պահանջով տրամադրվում է` 
ա. հղիության և ծննդաբերության արձակուրդում գտնվող, ինչպես նաև մինչև մեկ 
տարեկան երեխային խնամելու համար արձակուրդում գտնվող կնոջ ամուսնուն: Այդ 
արձակուրդի ընդհանուր տևողությունը չի կարող գերազանցել երկու ամիսը, 
բ. հաշմանդամ աշխատողին կամ ընտանիքի հիվանդ անդամին խնամող աշխա-
տողին` բժշկական եզրակացությամբ սահմանված ժամկետներում, սակայն ոչ 
ավելի, քան 30 օր՝ տարվա ընթացքում, 
գ. ամուսնության համար` երեք աշխատանքային օր, 
դ. ընտանիքի մահացած անդամի թաղման դեպքում` ոչ պակաս երեք օրից:  



Կողմերի համաձայնությամբ նախատեսված դեպքերում աշխատողին կարող է 
տրամադրվել չվճարվող արձակուրդ` մեկ տարվա ընթացքում ոչ ավելի, քան 60 օր 
տևողությամբ:  
 
      XI. ԱՇԽԱՏԱՆՔԻ ԷԱԿԱՆ ՊԱՅՄԱՆՆԵՐԸ: ՀԻՄՔԵՐԸ: ՓՈՓՈԽՄԱՆ ԿԱՐԳԸ 
 
105. Ուսուցման, բժշկական օգնության և սպասարկման ծավալների և (կամ) տնտե-
սական և (կամ) տեխնոլոգիական և (կամ) աշխատանքի կազմակերպման պայման-
ների փոփոխման դեպքում  աշխատանքի էական պայմանները կարող են 
փոփոխվել: Աշխատանքի էական պայմաններ են՝  

1) աշխատանքի վայրը,  
2) աշխատանքի վարձատրության չափը և (կամ) այն որոշելու ձևը,  
3) արտոնությունները,  
4) աշխատաժամանակի (աշխատանքի և հանգստի) ռեժիմը,  
5) տարակարգերը և պաշտոնների անվանումները, 
6) աշխատանքային պայմանագրի տեսակը: 

106. Աշխատանքի էական պայմանները փոփոխելու դեպքում Աշխատողը  ծանուց-
վում է հետևյալ ժամկետներում. 
1) իր մոտ մինչև մեկ տարի աշխատողին ոչ ուշ, քան 14 օր առաջ, 
2) մեկից մինչև հինգ տարի աշխատողին` 35 օր առաջ, 
3) հինգից մինչև տասը տարի աշխատողին` 42 օր առաջ, 
4) տասից մինչև տասնհինգ տարի աշխատողին` 49 օր առաջ, 
5) տասնհինգ տարուց ավելի աշխատողին` 60 օր առաջ:  
107.  Ծանուցման ժամկետները չեն կիրառվում  հետևյալ դեպքերում. 
1) հիմնական աշխատավարձի չափի և (կամ) հավելումների, հավելավճարների 
բարձրացման դեպքում, երբ մյուս պայմանները պահպանվում են. 
2) օրական և (կամ) շաբաթական աշխատաժամանակի կրճատման դեպքում, երբ 
մյուս պայմանները պահպանվում են: 
108. Առանց Աշխատողի գրավոր համաձայնության աշխատանքի վարձատրության 
չափը և (կամ) այն որոշելու ձևը կարող է փոփոխել միայն օրենքով աշխատանքի 
վարձատրության պայմանների փոփոխության դեպքում, որի մասին գրավոր ձևով  
ծանուցվում է Աշխատողին ոչ ուշ, քան մեկ ամիս առաջ՝ մինչև նոր պայմանների 
ուժի մեջ մտնելը: 
109. Աշխատողը չի կարող տեղափոխվել այնպիսի աշխատանքի, որն առողջական 
վիճակի բերումով նրան հակացուցված է բժշկասոցիալական փորձաքննական 
հանձնաժողովի եզրակացությամբ: 
110. Եթե աշխատանքի նախկին էական պայմանները չեն կարող պահպանվել, իսկ 
աշխատողը չի տվել իր գրավոր համաձայնությունը աշխատանքը նոր 



պայմաններում շարունակելու համար, ապա աշխատանքային պայմանագիրը կարող 
է լուծվել:   

                      
XII. ՊԱՐՏԱԴԻՐ ԲԺՇԿԱԿԱՆ ԶՆՆՈՒԹՅՈՒՆԸ 

 
111.  Այն աշխատողները, ովքեր աշխատանքի վայրում կարող են ենթարկվել մաս-
նագիտական ռիսկի գործոններին, պարտավոր են մինչև աշխատանքի ընդունվելը, 
իսկ աշխատանքի ընթացքում` պարբերաբար, անցնել բժշկական զննություն` 
գործատուի հաստատած ժամանակացույցին համապատասխան: Այն 
աշխատողները, որոնց մասնագիտական ռիսկը պայմանավորված է աշխատանքի 
ընթացքում վտանգավոր նյութերի օգտագործման հետ, ենթակա են պարբերական 
բժշկական զննության նաև նույն կազմակերպությունում աշխատատեղը կամ 
աշխատանքը փոխելու դեպքում: 
112. Գիշերային ժամանակ կամ հերթափոխով աշխատողները պարտավոր են մինչև 
աշխատանքի ընդունվելը, իսկ աշխատանքի ընթացքում` պարբերաբար, անցնել 
բժշկական զննություն` գործատուի հաստատած ժամանակացույցին համապատաս-
խան: 
113. Գործատուն  հաստատում է այն աշխատողների ցանկը, որոնք ենթակա են 
պարտադիր բժշկական զննության, և առողջությունը վերահսկող 
կազմակերպության հետ համաձայնեցնել բժշկական զննություն անցնելու 
ժամանակացույցը: Բժշկական զննություն անցնելու ժամանակացույցին 
աշխատողները ծանոթացվում են ստորագրությամբ: 
114. Պարտադիր բժշկական զննումը կատարվում է աշխատանքային ժամերին` գոր-
ծատուի միջոցների հաշվին: 
115. Պարտադիր նախնական և պարբերական բժշկական զննության ենթակա մաս-
նագիտությունների, աշխատանքների ցանկը, ինչպես նաև բժշկական զննության 
անցկացման կարգը սահմանում է Հայաստանի Հանրապետության կառավարու-
թյունը: 

 
XIII. ԽՐԱԽՈՒՍԱՆՔՆԵՐ ԱՇԽԱՏՈՂՆԵՐԻՆ 

116. Աշխատանքային պարտականությունները բարեխիղճ կատարելու, տևական և 
անբասիր աշխատանքի, աշխատանքում ունեցած նորարարության և այլ նվաճում-
ների համար Աշխատողը կարող է խրախուսվել: Աշխատողների նկատմամբ կարող 
են կիրառվել խրախուսանքի հետևյալ տեսակները. 

1)  շնորհակալության հայտարարում, 
2)  միանվագ դրամական պարգևատրում, 
3) հուշանվերով պարգևատրում, 
4) լրացուցիչ արձակուրդի տրամադրում, 
5) կարգապահական տույժի հանում: 



117. 116-րդ  կետով սահմանված խրախուսանքներից բացի կարող են կիրառվել 
խրախուսանքի այլ տեսակներ: 
118. Խրախուսանքները հայտարարվում են հրամանով և տեղեկացվում են 
աշխատողներին: Խրախուսանքի կիրառման ժամանակ ապահովվում է 
աշխատանքի նյութական և բարոյական խթանման զուգակցումը: 
 

XIV. ՊԱՏԱՍԽԱՆԱՏՎՈՒԹՅՈՒՆՆ ԱՇԽԱՏԱՆՔԱՅԻՆ ԿԱՐԳԱՊԱՀՈՒԹՅԱՆ 
ԽԱԽՏՄԱՆ ԴԵՊՔՈՒՄ 

119. Աշխատանքային կարգապահությունն աշխատանքային օրենսդրությամբ,  
աշխատանքային իրավունքի նորմեր պարունակող այլ նորմատիվ իրավական 
ակտերով,  պայմանագրով, գործատուի ներքին իրավական ակտերով սահմանված 
վարքագծի կանոններն է,  որոնց պարտավոր են ենթարկվել բոլոր աշխատողները: 
120. Կարգապահական պատասխանատվության կարող է ենթարկվել սույն կանոն-
ները, աշխատողի աշխատանքը կարգավորող գործատուի ներքին և անհատական 
իրավական ակտերի պահանջները խախտած աշխատողը:  Աշխատանքի վայրում 
աշխատանքային կարգապահությունն ապահովվում է արտադրողական աշատանքի 
համար կազմակերպչական և տնտեսական նորմալ պայմաններ ստեղծելու, ինչպես 
նաև արդյունավետ աշխատանքը խրախուսելու միջոցով: 
121. Կարգապահական տույժի կիրառման դեպքում հաշվի է առնվում խախտման 
ծանրությունը և դրա հետևանքները,  աշխատողի մեղքը,  այդ խախտման 
կատարման հանգամանքները և աշխատողի`  նախկինում կատարած աշխատանքը: 
122.  Աշխատանքային կարգապահության խախտումը`  աշխատողի մեղքով իր վրա 
դրված աշխատանքային պարտականությունների չկատարումը կամ ոչ պատշաճ 
կատարումն է: 
123. Աշխատանքային կարգապահությունը խախտելու համար կարող են կիրառվել 
հետևյալ կարգապահական տույժերը` 

1)  նկատողություն, 
2)  խիստ նկատողություն, 
3) աշխատանքային պայմանագրի լուծում՝ 

ա) աշխատողի կողմից աշխատանքային պայմանագրով կամ ներքին կարգա-
պահական կանոններով իրեն վերապահված պարտականություններն առանց հար-
գելի պատճառի պարբերաբար չկատարելու դեպքում, 

բ) աշխատողի նկատմամբ վստահությունը կորցնելու դեպքում, 
գ) աշխատողի կողմից ոգելից խմիչքների, թմրամիջոցների կամ 

հոգեներգործուն նյութերի ազդեցության տակ աշխատավայրում գտնվելու դեպքում, 
դ) անհարգելի պատճառով ամբողջ աշխատանքային օրվա /հերթափոխի/ 

ընթացքում աշխատողի՝ աշխատանքի չներկայանալու դեպքում, 
ե) պարտադիր բժշկական զննությունից աշխատողի հրաժարվելու կամ 

խուսափելու դեպքում: 



124. ՀՀ աշխատանքային օրենսգրքով և 123-րդ կետով չնախատեսված կարգապա-
հական տույժերի կիրառումն արգելվում է: 
125. Կարգապահական տույժի կիրառման դեպքում գործատուն հաշվի է առնում 
խախտման ծանրությունը և դրա հետևանքները,  աշխատողի մեղքը,  այդ 
խախտման կատարման հանգամանքները և աշխատողի` նախկինում կատարած 
աշխատանքը: 
126. Աշխատանքային կարգապահության յուրաքանչյուր խախտման համար կարող է 
նշանակվել մեկ կարգապահական տույժ: 
127. Մինչև կարգապահական տույժի կիրառումը գործատուն աշխատողից պահան-
ջում է խախտման մասին գրավոր բացատրություն: Եթե գործատուի սահմանած  
ժամկետում աշխատողն առանց հարգելի պատճառների չի ներկայացնում բացատ-
րություն,  ապա կարգապահական տույժը կարող է կիրառվել առանց 
բացատրության: 
128. Կարգապահական (ենթադրյալ) խախտման  հետ կապված հարցերի 
քննությունը կարող է կազմակերպվել Համալսարանի ռեկտորի հրամանի 
համաձայն՝ ռեկտորին կից կարգապահական հանձնաժողովի կողմից: 
129. Կարգապահական տույժը կարող է բողոքարկվել դատական կարգով՝ տվյալ 
կարգապահական տույժը կիրառելու մասին իրավական ակտն օրենքով 
սահմանված կարգով ուժի մեջ մտնելուց հետո` մեկ ամսվա ընթացքում: 
130. Եթե կարգապահական տույժի ենթարկվելու օրվանից հետո` մեկ տարվա 
ընթացքում, աշխատողը չի ենթարկվել նոր կարգապահական տույժի,  ապա դա 
համարվում  է մարված: 
131. Կարգապահական տույժը կարող է հանվել մինչև մեկ տարին լրանալը, եթե 
աշխատողը թույլ չի տվել նոր կարգապահական խախտում և բարեխղճորեն 
կատարում է իր աշխատանքային պարտականությունները: 

XV. ՆՅՈՒԹԱԿԱՆ ՊԱՏԱՍԽԱՆԱՏՎՈՒԹՅՈՒՆԸ 
132. Նյութական պատասխանատվությունն առաջանում է այն դեպքում, երբ  պայ-
մանագրի կողմը, չկատարելով կամ ոչ պատշաճ կատարելով իր պարտականություն-
ները, վնաս է պատճառում մյուս կողմին: 
133. Նյութական պատասխանատվություն առաջանում է հետևյալ բոլոր 
պայմանների առկայության դեպքում. 

1) պատճառված է վնաս, 
2) վնասը պատճառվել է անօրինական գործունեության հետևանքով, 
3) առկա է պատճառական կապ անօրինական գործունեության և վնասի առա-

ջացման միջև, 
4) առկա է խախտողի մեղքը, 
5) խախտում թույլ տված և տուժած կողմերն իրավունքների խախտման պահին 

եղել են աշխատանքային հարաբերությունների մեջ, 
6) վնասի առաջացումը կապված  է աշխատանքային գործունեության հետ: 



134. Համալսարանի նյութական պատասխանատվությունն առաջանում է, եթե` 
1) աշխատանքի վայրում դժբախտ դեպքերից և մասնագիտական հիվանդություն-

ներից չապահովագրված աշխատողը հիվանդացել է մասնագիտական հիվանդու-
թյամբ, ստացել է խեղում կամ մահացել է, 

2) վնասն առաջացել է աշխատողի գույքի կորստի, ոչնչացման կամ 
օգտագործման համար ոչ պիտանի դառնալու հետևանքով, 

3) թույլ են տրվել աշխատողի կամ այլ անձանց գույքային իրավունքների այլ 
խախտումներ: 
135. Լիակատար նյութական պատասխանատվության մասին պայմանագիր կարող 
է կնքվել այնաշխատողների հետ, որոնց աշխատանքն անմիջականորեն կապված է 
նյութական արժեքների պահպանության, ընդունման, դուրսգրման, առուվաճառքի, 
տեղափոխման կամ օգտագործման հետ: Լիակատար նյութական պատասխանատ-
վության մասին պայմանագիրը կնքվում է գրավոր: Պայմանագրում նշվում են 
նյութական այն արժեքները, որոնց համար աշխատողը ստանձնում է լիակատար 
նյութական պատասխանատվություն, ինչպես նաև Համալսարանի պարտավորու-
թյունները` վնասների կանխումը ապահովող պայմանների վերաբերյալ:  
 

XVI. ԵԶՐԱՓԱԿԻՉ ԴՐՈՒՅԹՆԵՐ 
136. Սույն կանոններում փոփոխությունները կատարվում են Համալսարանի 
ռեկտորի հրամանով, որին աշխատողներն իրազեկվում են Կանոններով 
սահմանված ծանոթացման թերթիկը (Ձև 2) ստորագրելու միջոցով:     

                        



                                                                       Ձև 1 
‹‹Երևանի Մխիթար Հերացու անվան պետական բժշկական համալսարան›› հիմնադրամ 
 ԱՇԽԱՏԱԺԱՄԱՆԱԿԻ ՀԱՇՎԱՐԿԻ ՏԵՂԵԿԱԳԻՐ  
N _________ 

«    » ____________ 20       
թ. 
կազմման ամսաթիվը 

Հաշվետու ժամանակաշրջանը _____________________________________________ 
Ստորաբաժանման անվանումը _____________________________________________________ 

հ/հ 
 
 

Պաշտոնը 
(մասնագի-
տությունը) 

Ազգանունը, 
անունը 

Հանրային
ծառայու-
թյան 
համարը 

Գրառումներ փաստացի աշխատած ժամանակահատվածի
վերաբերյալ 
  
 

Ընդամենը
ամսվա 
ընթացքում
աշխատած

Ընդամենը 
ամսվա 
ընթացքում 
պարապուրդի

1 234567891011 1213141516171819 202122232425262728293031օր ժամ օր ժամ 
1 2 3 4 5 6 7 

              
              
              
              
              

 
 
Ստորաբաժանման
ղեկավար՝ 

___________________________________________________

 պաշտոնը ստորագրությունըանունը, ազգանունը
Տեղեկագիրը կազմող անձ՝ ___________________________________________________



 պաշտոնը ստորագրությունըանունը, ազգանունը
Ծանոթություն՝ 
Հապավումներ�  
«ԱԹ»՝ անաշխատունակության թերթիկ,  «ԱՎ»՝ արձակուրդ վճարվող, «ԱՉ»՝ արձակուրդ չվճարվող,  «Բ»՝ բացակա,  «ՀԾ»՝ 
հղիության և ծննդաբերության արձակուրդ,  «Պ»՝ պարապուրդ,  «Գ» գործուղում 
 



                                                                                    Ձև 2 
 

ԾԱՆՈԹԱՑՄԱՆ  ԹԵՐԹԻԿ 
 
………………………………………………………………………...............-ս ծանոթացել եմ   
«Երևանի Մխիթար Հերացու անվան պետական բժշկական համալսարան» 
հիմնադրամի ռեկտորի 2017 թվականի նոյեմբերի 10-ի թիվ 03-Լ հրամանով 
հաստատված ներքին կարգապահական կանոններին 
                                                                      /                                  /       
                                                                          /...../ /……............/ 201     թվական 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 



 
Հավելված թիվ 2 

                            «Երևանի Մխիթար Հերացու անվան պետական բժշկական 
  համալսարան» հիմնադրամի ռեկտորի 

                                                   2017 թվականի նոյեմբերի 10-ի թիվ   3-Լ հրամանի 
 

ԿԱՆՈՆՆԵՐ 
ԳԻՏԱՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻ ՎԱՐՔԱԳԾԻ (ՆԵՐՔԻՆ 

ԿԱՐԳԱՊԱՀԱԿԱՆ) 
1. ԸՆԴՀԱՆՈՒՐ ԴՐՈՒՅԹՆԵՐ 

1. Սույն վարքագծի (ներքին կարգապահական) կանոնները տարածվում են 
«Երևանի Մխիթար Հերացու անվան պետական բժշկական համալսարան» հիմ-
նադրամի (այսուհետ՝ Համալսարան) հետ աշխատանքային հարաբերությունների 
մեջ գտնվող գիտամանկավարժական աշխատողների, այն է՝ պրոֆեսորադասախո-
սական կազմի և գիտական աշխատողների նկատմամբ (այսուհետ՝ գիտամանկա-
վարժական աշխատողներ) և նպատակ ունեն կարգավորել գիտամանկավարժական 
գործունեությանը ներկայացվող ներքին պահանջները: 

2. Գիտամանկավարժական աշխատողների աշխատանքային ընդհանուր 
բնույթի ներքին կարգապահական կանոնները սահմանվում են Համալսարանի 
ներքին կարգապահական կանոններով, այլ իրավական ակտերով: 

3. Գիտամանկավարժական աշխատողների վարքագծի (ներքին կարգապա-
հական) կանոններն ընդգրկում են նրանց՝ գիտամանկավարժական գործունեության 
ընթացքում դրևսորվող վարքագծին ներկայացվող պահանջները, գիտամանկավար-
ժական աշխատողների իրավունքները, պարտականությունները, կարգապահական 
պատասխանատվության միջոցները: 
 
               2. ԳԻՏԱՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻ ԻՐԱՎՈՒՆՔՆԵՐԸ 
 

4. Գիտամանկավարժական աշխատողների իրավունքները սահմանված են 
ՀՀ սահմանադրությամբ, ՀՀ աշխատանքային օրենսդրությամբ, օրենքներով, 
Համալսարանի կանոնադրությամբ, այլ ակտերով: 

 
3. ԳԻՏԱՄԱՆԿԱՎԱՐԺԱԿԱՆ ԱՇԽԱՏՈՂԻ ՎԱՐՔԱԳԾԻՆ ՆԵՐԿԱՅԱՑՎՈՂ 

ԸՆԴՀԱՆՈՒՐ ՊԱՀԱՆՋՆԵՐԸ 
5. Գիտամանկավարժական աշխատողը` 

1) պարտավոր է ծանոթանալ ուսումնական գործընթացը կանոնակարգող 
իրավական ակտերին և հետամուտ լինել դրանց կատարմանը,  

2) դասընթացի սկզբում սովորողներին ներկայացնել  առարկայական ծրագիրը, 
գրականության ցանկը, գնահատման մեթոդները, սպասվելիք վերջնարդյունքները, 



3) պարտավոր է ապահովել ուսումնական գործընթացի, իրականացվող 
գիտական հետազոտությունների պահանջվող որակը և արդյունավետությունը, 

4) Համալսարանում աշխատանքի ընթացքում պարտավոր է զարգացնել 
համապատասխան ոլորտի մասնագիտական գիտելիքները և  ոչ պակաս, քան 
յուրաքանչյուր 5 տարին մեկ անգամ սահմանված կարգով անցնել 
վերապատրաստում կամ որակավորման բարձրացում, 

5) պարտավոր է աշխատանքային և մասնագիտական բնույթ ունեցող հանդի-
պումներին, սեմինարներին, կոնֆերանսներին ներկայացնել ազատ և ներքին 
համոզմունքի վրա ձևավորված դիրքորոշում, 

6) Համալսարանի իրավասու անձի հանձնարարությամբ կամ հրամանով պար-
տավոր է իր աշխատանքային անմիջական պարտականություններից զատ մասնակ-
ցություն ունենալ Համալսարանում կազմակերպվող ուսումնակրթական կամ գիտա-
կան միջոցառումներին, աշխատանքային խմբերի, հանձնաժողովների, խորհուրդ-
ների և այլ կառույցների աշխատանքներին, 

7) պարտավոր է բացառել գրագողությունը կամ այլ անձի կողմից կատարված 
ուսումնական, գիտական աշխատանքների ներկայացումը որպես իր կողմից 
կատարված,  

8) պարտավոր է  դասերի ժամանակ կրել սպիտակ, մաքուր խալաթ, իսկ զինծա-
ռայող հանդիսացող գիտամանկավարժական աշխատողը՝ զինվորական 
համազգեստ,  

9) պարտավոր է բացառել դասերին քաղաքական կամ կրոնական թեմաներով 
քննարկումների անցկացումը, բացառությամբ տվյալ առարկայով պայմանավորված 
թեմաների, 

10) պարտավոր է բացառել դասերից անհարգելի ուշացումը: Անհարգելի է 
համարվում դասը սկսելու համար Համասարանի կողմից սահմանված ժամանա-
կացույցի խախտմամբ դասի ներկայանալը՝ առանց անմիջական ղեկավարին 
նախապես նախազգուշացնելու, 

11) պարտավոր է բացառել դասերից անհարգելի բացակայությունները: Անհար-
գելի բացակայություն է համարվում առանց ՀՀ օրենսդրությամբ սահմանված 
հիմնավորող փաստաթղթերի դասերին չներկայանալը, 

12) պարտավոր է բացառել Համալսարանի ուսումնական, գիտական, 
կլինիկական գործունեությունը կանոնակարգող այլ ակտերի պահանջների 
խախտումը, 

13) պարտավոր է նպաստել Համալսարանի հեղինակության ու վարկանիշի 
բարձրացմանը: 

6. Սովորողի հետ հարաբերություններում գիտամանկավարժական աշխա-
տողը պարտավոր է՝ 

1) հարգել սովորողի պատիվն ու արժանապատվությունը, սովորողների նկատ-
մամբ դրսևորել անաչառ, արդար, ուշադիր, քաղաքավարի, բարեկիրթ 



վերաբերմունք, այդ թվում և գնահատման գործընթացում, հարգել նրա ազատ 
կարծիք արտահայտելու իրավունքը, 

2) սովորողներին վերաբերել արդարության, հավասարության և անկողմնակա-
լության սկզբունքների հիման վրա, անկախ սեռից, ռասայից, մաշկի գույնից, էթնիկ 
կամ սոցիալական ծագումից, գենետիկական հատկանիշներից, լեզվից, կրոնից, 
աշխարհայացքից, քաղաքական կամ այլ հայացքներից, ազգային փոքրամաս-
նությանը պատկանելությունից, գույքային վիճակից, ծնունդից, հաշմանդամությու-
նից, տարիքից և կամ անձնական կամ սոցիալական բնույթի այլ հանգամանքներից, 

3) ընդունել սովորողների ընդունակությունների և կարողությունների տարբերու-
թյունները, միջոցներ ձեռնարկել անհրաժեշտության դեպքում անհատական մոտե-
ցում ցուցաբերելու համար, 

4) քաջալերել սովորողների՝ իրենց գիտելիքները զարգացնելու, որպես անհատա-
կանություններ ձևավորվելու նրանց ձգտումները, 

5) բացառել վրեժխնդրության կամ պատժիչ բնույթ ունեցող որևէ գործողության 
կամ արարքի կատարումը, 

6) ուսումնախորհրդատվական հարցերի քննարկման նպատակով դասերից դուրս 
աշխատանքային ժամերին Համալսարանում հասանելի լինել սովորողներին, 

7) բացառել սովորողներին միմյանց կամ  Համալսարանի այլ աշխատողների կամ 
Համալսարանի ղեկավարության դեմ ուղղորդելը, 

8) պահպանել սովորողի անձնական, ընտանեկան կյանքին վերաբերող 
խորհրդապահական (կոնֆիդենցիալ) տեղեկատվությունը, 

9) պարտավոր է բացառել Համալսարանի սովորողների կամ աշխատողի նկատ-
մամբ խոսքի կամ գործողության միջոցով վիրավորող, ստորացնող, ահաբեկող,  
ստիպողական արարքները, ֆիզիկական ուժի կիրառումը կամ այլ ոտնձգությունը, 

10) պարտավոր է անշեղորեն ապահովել Համալսարանի ակտերով հարցումների, 
ստուգարքների և քննությունների կազմակերպմանը և անցկացմանը ներկայացվող 
պահանջները, 

11) սովորողների մեջ ձևավորել մասնագիտական որակներ, ինքնուրույնություն, 
նախաձեռնություն և ստեղծագործական ունակություններ, զարգացնել պատշաճ 
վարք ու վարվելակերպ, քաղաքացիական դիրքորոշում, հայրենասիրություն: 
 

7. Գիտամանկավարժական աշխատողը պարտավոր է Համալսարանից դուրս 
հարաբերություններում, այդ թվում սոցիալական ցանցերում հանդես գալիս 
պահպանել հետևյալ պահանջները՝ 

1) ձեռնպահ մնալ Համալսարանը վարկաբեկող, չճշտված, կեղծ տեղեկա-
տվության տարածումից, 

2) առանց Համալսարանի համաձայնության չօգտագործել Համալսարանի 
խորհրդանիշը,  անհատականացնող այլ նշաններ, 



3) սեփական ինտերնետային բլոգ վարելիս հստակ նշել, որ ներկայացվող կար-
ծիքը, դիրքորոշումը հեղինակինն է, այլ ոչ թե Համալսարանինը, եթե նյութը ինչ-որ 
առումով առնչվում է Համալսարանին, 

4) Համալսարանի տարածքում նկարահանումներին մասնակցելիս նախապես 
ստանալ Համալսարանի իրավասու անձի թույլտվությունը, 

5) լրատվության միջոցներով հանդես գալուց առաջ նախապես ստանալ Համալ-
սարանի իրավասու անձի թույլտվությունը: 

8. Գիտամանկավարժական աշխատողն ունի Հայաստանի 
Հանրապետության օրենսդրությամբ, Համալսարանի կանոնադրությամբ, 
Համալսարանի այլ ակտերով նախատեսված պարտականություններ: 

 
4. ԳԻՏԱՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻ ՆԿԱՏՄԱՄԲ ԿԻՐԱՌՎՈՂ  

ԿԱՐԳԱՊԱՀԱԿԱՆ ՊԱՏԱՍԽԱՆԱՏՎՈՒԹՅԱՆ ԿԱՆՈՆՆԵՐԸ 
9. Համալսարանի կանոնադրության, սույն կարգապահական կանոնների, 

ներքին այլ ակտերի պահանջները խախտելու համար գիտամանկավարժական 
աշխատողը կարող է ենթարկվել կարգապահական պատասխանատվության, ՀՀ 
աշխատանքային օրենսդրությամբ և սույն Կանոններով սահմանված կարգով: 

 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 

Հավելված թիվ 3 
                                       «Երևանի Մխիթար Հերացու անվան պետական 

բժշկական 
  համալսարան» հիմնադրամի ռեկտորի 

                                                   2017 թվականի նոյեմբերի 10-ի թիվ   3-Լ հրամանի 
 

                                                               
 

(Հավելված 3-ը ուժը կորցրած է ճանաչվել  Համալսարանի ռեկտորի 2022 
թվականի հունիսի 28-ի թիվ 05-Ն հրամանով) 

 
 
 

Հավելված թիվ 4 
                                       «Երևանի Մխիթար Հերացու անվան պետական 

բժշկական 
  համալսարան» հիմնադրամի ռեկտորի 

                                                   2017 թվականի նոյեմբերի 10-ի թիվ   3-Լ հրամանի 
 

      (Հավելված 4-ը ուժը կորցրած է ճանաչվել  Համալսարանի ռեկտորի 2022 
թվականի հունիսի 28-ի թիվ 05-Ն հրամանով) 

 
 
 
 

 
 


